
Ўзбекистон касаба уюшмалари Федерацияси нашри • Газета 1991 йил 21 мартдан чиқа бошлаган • www.ishonch.uz • e-mail: ishonch1991@yandex.uz

Ishonch
Юрт тараққиёти йўлида бирлашайлик!

2021 йил 
5 июнь
шанба

№ 73-74
(4514)

меҳнат
муносабатлари

бўйичаўзингизни
қизиқтирганбарча
масалаларюзасидан
мурожаатйўллашингиз

мумкин.
Юридикклиника
14таҳудудий

бирлашмадаҳам
фаолияткўрсатмоқда.

Буердабарча
фуқароларгабепул
юридикхизмат
кўрсатилади.

Меҳнатмуносабатлари,
айниқса,мажбурий
меҳнатбиланбоғлиқ
масалаларЎзбекистон
касабауюшмалари
Федерациясининг
доимийэътиборида!

1092 – 
қисқа 

рақамли 
«Ишонч» 

телефонИ – 
«Call-center»га

ЎзбекИстон 
касаба уюшмаларИ 
федерацИясИнИнг 

юрИдИк клИнИкасИда 
ташкИл қИлИнган, 
туну кун фаолИят 

юрИтадИган

Ўзбекистон
касаба

уюшмалари 
федерациясида 

куну тун
фаолият 

кўрсатадиган

қисқа рақамли 
«Ишонч телефони»,  
яъни «Call-center»га
мамлака тимизнинг  
турли  ҳудудларида, 

олис  ва  чекка  
қишлоқларида  

яшаётган хотин-
қизлар  ўз  

муаммолари  
бўйича  исталган  

вақтда  мурожаат 
қилиш лари  мумкин.

12-11

Келгуси сонларда ўқинг...

атлас  тўқишни
ўрганиш  учун 
марғилонга бориш
шарт (эмас)

оналар, 
жо-он, оналар...

деҳқонлар 
қанчалик 

эркин?

кун нафаси
Ўзбекистон Республикаси 

Президенти Шавкат Мирзиёев 
4 июнь куни мамлакатимизда 
расмий ташриф билан бўлиб тур-
ган Қозоғистон Республикаси 
Парламенти Сенати раиси Мау-
ленАшимбаевниқабулқилди.

* * * 
Давлатимиз раҳбари «Аҳо-

лини ижтимоий қўллаб-қув-
ватлаш тизимини янада та-
комиллаштиришга қаратил-
ган қўшимча чора-тадбирлар
тўғрисида»ги фармонга имзо 
чекди.

* * * 
Марказий Осиёда қонун усту-

ворлиги дастури доирасида Бош
қарув қўмитасининг биринчи 
йиғилиши бўлиб ўтди.

* * * 
Ўзбекистон Республикаси 

Марказий банки 2021 йилнинг
14 июнидан бошлаб номинал
қиймати 2 000 сўм ва 20 000
сўмбўлганбанкноткўриниши-
даги янги пул белгиларининг
муомалага чиқарилиши тўғри-
сида қарор қабул қилинганини 
маълум қилди.

* * * 

ЎзбекистоннингКуала-Лум-
пурдаги элчихонаси томони-
дан Ўзбекистон Респуб ликаси Ах-
борот технологиялари ва комму-
никацияларини ривож лантириш 
вазирлиги, Инвес тициялар ва 
ташқи савдо вазирлиги ҳузури-
даги Экспортни рағбатлантириш 
агентлиги (ЭРА) ва «Fusionex» 
(Малайзия) компанияси вакилла-
ри ўртасида онлайн музокара-
ларташкилэтилди.

***
«Artificial Intelligence 4

Development Agency» (AIDA)
Европа порталида Бельгиянинг 
«Diplomatic World Institute» таҳ-
лилий маркази лойиҳа менежери 
Альберто Туркстранинг «Ўзбе-
кистон:инновациониқтисоди-
ёт тонги» сарлавҳали мақоласи 
эълон қилинди. Унда муаллиф 
Ўзбекистон 2016 йилда Прези-
дент Шавкат Мирзиёев бош-
чилигида бошланган ислоҳот-
ларсуръативакўламисабабли
халқаро ҳамжамият эътибори
марказидатурибди, деб таъкид
лаган.

***
Америка Қўшма Штатлари

ҳукумати Ўзбекистон ҳукумати 
билан ҳамкорликда Қўйтош ва
Қорасойда сейсмик станция-
лар ўрнатишни режалаштир-
моқда. Бу ҳақда АҚШ элчихона-
си хабар берди.

***
ОлимжонЎсаров Ўзбекис тон 

Журналистлари ижодий уюшма-
си раиси этиб сайланди.

Интернетхабарлари
асосидатайёрланди.

Мазкур лойиҳа вилоят аҳоли-
сини тоза ичимлик суви би-
лан таъминлашнинг ягона 

йўли бўлиб, жанубий туманларнинг 
ичимлик сув тақчиллигидан азият 
чекиб келган 1,5 миллион аҳолиси-
нинг орзуумидларини рўёбга чиқа-
ради. Ушбу масалани ҳал этишнинг 
бундан бошқа муқобил йўли йўқ.

Шунингдек, машҳур анорлари 
билан бутун дунёга донг таратган 
Дашнобод қишлоғида туғилганим 
учун мени таъсирлантирган яна бир 

 лойиҳа бу вилоят ҳудудида, Шеробод 
ва бошқа туманларда 10 минг гек-
тар субтропик экин бўлган анорзор-
лар барпо этиш ва анор меваларини 
қайта ишлаб, унинг шарбати ва до-
ридармонлар ишлаб чиқарадиган 
корхоналар қуриш масаласидир. Бу 
Сурхондарёнинг қуёшли иқлимидан, 
табиатидан унумли фойдаланишнинг 
яна бир йўлидир.

Бундан қирқ йил бурун Тошкент 
халқ хўжалик институтини битираётиб 
устозим Абдулатиф Абдуғаниев раҳ-

барлигида Сариосиё тумани «Дашно-
бод» анорчилик хўжалиги мисолида 
«Анорчиликнинг иқтисодий самара-
дорлиги ва уни ривожлантириш ис-
тиқболлари» мавзусида диплом иши 

ёзиб, ҳимоя қилган эдим. Унда анор 
етиштиришнинг рентабеллиги жуда 
юқори – 200300 фоиз экани, яъни 
сарфхаражатлардан олинган соф 
фойданинг ниҳоятда юқорилиги  ёри-
тиб берилиб, ҳозирда ҳам институт ку-
тубхонасидан жой олган.

Шеробод туманидаги «Каттабоғ» 
маҳалласида анор етиштирувчи Аб-
дураҳмон Каримов ҳам 0,25 га. анор-
зордан 20 миллион сўм харажат қи-
либ, 70 миллион сўм даромад олгани 
ёки бўлмаса, ҳар гектар пахта май-
донидан 20 миллион сўм даромад 
олиб  турган бир пайтда бу ҳар гек-
тар  анор майдонидан 10 баробар 
кўп, яъни 200300 миллион сўм да-
ромад олиш мумкинлигини кўрса-
тиб бермоқда. Бу анор маҳсулотини 
бутун дунёга экспорт қилиб, вилоят 
иқтисодий потенциалини кўтариш 
имкониятини беради.

Президентимиз Сурхондарё ви-
лояти иқтисодийижтимоий ва ма-
даний соҳалар ривожланишидан 

бошқа вилоятларга нисбатан 1520 
йил орқада қолганини таъкидлаб, 
жуда катта миқдордаги ажратилган 
маблағлардан самарали фойдалан-
ган ҳолда ҳудуддаги оқсоқликларни 
бартараф этиш ҳақида сўз юритди. 
«Сурхондарёда нуронийлар бош-
чилигида битта жамғарма тузиб, 
халқ ризқини ўғирлаган одамларга 
нафрат уйғотадиган тизим яра-
тиш керак. Нуронийлар бориб, ўша 
одамларнинг кўзини очсин. Мана 
шундай қилсак, халқнинг ҳалол 
пули тежалиб, одамлар турмушла-
ридан рози бўлади», деган сўзлари-
дан беҳад таъсирландим.

Кучли жамоатчилик назоратини 
олиб бориш биз, жамоат ташкилот-
лари, депутатлар ҳамда нуроний-
ларнинг зиммасидаги энг долзарб 
вазифа бўлиб, ташриф чоғидаги фа-
оллар йиғилишида берилган топ-
шириқлар ижросини тўлатўкис 
таъминлашда, албатта, фаол ишти-
рок этамиз. 

Муносабат

БУНЁДКОР ҒОЯЛАРДАН РУҲЛАНИБ...
Президентимиз Шавкат Мирзиёевнинг Сурхондарё вилоятига ташрифи воҳа аҳлини беҳад мамнун этди.

Халқ депутатлари вилоят кенгаши депутати сифатида мени 
суюнтирган масалалардан бири аҳолининг асрий  орзу-умид-
лари бўлган вилоятнинг шимолий тоғли ҳудудидан оқиб ке-
лаётган «Тўпаланг» дарёсининг тоза ичимлик сувини 400 ки-
лометр масофага вилоятнинг жанубий туманларига қувурлар 
орқали олиб келиш вазифаси қўйилгани бўлди. Тегишли идо-
раларга 2 ой муддат ичида лойиҳа смета ҳужжатларини тай-
ёрлаш топшириғи берилди. Ушбу лойиҳага 150 миллион АҚШ 
доллари ажратиш кутилмоқда.

Абдукарим АҲМЕДОВ,
Халқ депутатлари Сурхондарё 
вилояти кенгаши депутати

«Инсонларни китоб каби англанг. 
Муқовасига қараб алданманг, ичини 
ўқиб чиққачгина моҳиятини билар-
сиз...». 

Бугун мамлакатда амалга ошири-
лаётган ҳаётбахш ташаббус – «Аёллар 
дафтари»ни «варақлар» экансиз, Жало-
лиддин Румийнинг ушбу ҳикмати ёдга 
тушаверади.

Ҳаёт шундай... Унда турфа тақдир-
лар бор. Тақдирнинг зарбалари баъ-
зан одамни эсанкиратиб қўяди, баъзан 
тақдир раво кўрган ҳаёт билан яшашга 

маҳкум бўлади инсон. Не бўлганда ҳам, 
ҳаёт учун курашдан чекинмаслик, мато-
нат ва сабот билан олға интилиш керак. 
Аммо баъзан бунга етарли куч тополмай 
қоламиз. Ўзимиз билиббилмай атроф-
дан бир мадад, бир меҳр кутамиз. Шун-
дай вазиятда бир кичик туртки ҳам инсон 
ҳаётини ўзгартириб юбориши мумкин. 

Президент Шавкат Мирзиёевнинг 
оқилона ва инсонпарварлик сиёсати-
нинг мағзини бугун «Аёллар дафта-
ри»ни варақласангиз, яққол кўрасиз. 
Давлатимиз раҳбарининг «Одамлар ҳа-

ётдан бугун рози бўлсин», деган эзгу та-
мойилининг амалдаги исботига шоҳид 
бўласиз.

Кимки бир кўнгли бузуғнинг хоти-
рин шод айлагай,

Онча борким, Каъба вайрон бўлса, 
обод айлагай.

Амалга оширилаётган ишларни таҳ-
лил этар экансиз, ҳазрат Навоийнинг 
ушбу ҳикматида қанчалик улуғ маъно 
мужассамлигини англайсиз. Обод бўла-
ётган ҳаёт, обод бўлаётган кўнгиллар 
манзараларини кўрасиз.

«Ishonch» газетасига «Аёллар даф-
тари» сабаб нурафшон бўлган кўнгиллар-
нинг дил изҳорлари – миннатдорлик мак-
тублари келмоқда. Улар ҳаётбахш ташаб-
бус эгаси – Президент номига битилган.

Таҳририят ушбу дилномаларнинг 
баъзиларини эълон қилишга қарор 
қилди. Зеро, матбуот жамият кўзгуси, 
жамият минбари. Мактубларда эса 
битта муҳим маъно бўй кўрсатиб ту-
рибди: БИЗ ҲАёТДАН РОЗИ БЎляП-
МИЗ!

>>>>   2-3-4-5

                           Президентга мактублар:

«БИЗ ҲАЁТДАН РОЗИМИЗ!»

Бундан буён Ўзбекистонда
биронта ҳам аёл давлат ва 

жамиятнинг эътиборидан
четда қолмайди.

Шавкат МИРЗИЁЕВ

https://uz.usembassy.gov/uz/united-states-and-uzbekistan-plan-seismic-stations-at-koytash-and-karasai-uz/

МуҳтарамПрезидент!

Яширмайман, Cизга ёзишдан олдин анча иккиландим. Чунки оддий қиш лоқ аёли-

нинг туну кун халқ дарди билан яшаётган, вақти ғанимат бўлган давлат раҳба-

рига мактуб битиши менга жуда ноўриндек туюлди.

Аммо яқинда «Ishonch» газетасида сурхондарёлик Насиба Атамуродованинг 

миннатдорлик туйғулари ила йўғрилган мактубини ўқидим-у, мен ҳам дил изҳо-

римни шу йўсинда баён қилишга жазм этдим.

Зотан, Сизнинг жонкуярлигингиз ва халқпарварлигингиз билан жорий этилган 

«Аёллар дафтари» асосида менга берилган кўмак ўша дугонамга кўрсатилган ёр-

дамдан ортиқ бўлса, ортиқки, асло кам эмас.

 Дафъатан дардга чалиниб, кўз ўнгида кун сайин номозшомгулдай сўлиб бора-

ётган боласини опичлаб, бир имдодга маҳтал бўлиб, эшикма-эшик югураётган аёл-

дан-да ғамгинроқ ва муштипарроқ жон бўлмаса керак бу оламда.

Ишқилиб, бундай кулфат ҳеч бир онанинг бошига тушмасин, ҳеч қайси аёл «Болам!» 

деб йиғламасин. Мен бу кунларни кўрдим, ситамларини бошимдан ўтказдим.

 Минг қатла шукрки, бугунга келиб, аввало, Яратганнинг иродаси, қолаверса, Сиз-

нинг раҳбарлигингизда ижтимоий ҳимояга ва моддий ёрдамга муҳтожларни қўл-

лаб-қувватлаш ҳамда ночор оилаларни камбағалликдан чиқариш мақсадида амалга 

оширилаётган ишлар туфайли фарзандим – кўзимнинг оқу қораси дарддан фориғ 

бўлди.
Мен бекободликман. Оилада икки ўғил, тўрт қиз бўлганмиз. Отам бизни ҳеч ким-

дан кам қилмай ўстирди. Ўша кезлар мен ҳам барча қизлар сингари ширин орзу-ҳа-

васлар билан яшардим. Аммо турмушга чиққач, ҳаётнинг қаттиқ синовларига дучор 

бўлдим. 
Аввало, эр-хотин қарийб саккиз йил ижарама-ижара яшадик. Шу асно бир амаллаб 

тўплаган пулимизга уй қурдик.

Иккинчидан, кенжа фарзандимиз Исломжон юрак нуқсони билан туғилди. Аслида бун-

дай хасталиги бор болани эмлаш мумкин эмас экан, биз бехабар эмлатиб қўйибмиз. Энг 

катта ғам-ташвишлар ана шундан сўнг бошланди. Эндигина  эмаклай бошлаган ўғлимиз 

тўсатдан ҳаракатланишдан тўхтади. Устига-устак, на гапиради ва на эшитади. 

Учинчидан, биз уни ҳар олти ойда даволатишимиз керак эди. Аммо эр-хотин доимий ишга 

эга бўлмаганимиз туфайли қўлимиз калталик қилди. Оқибатда бора-бора боламнинг аҳволи 

баттар оғирлашди. Шифокорлар уни асраб қолишнинг бирдан-бир чораси мураккаб операция эка-

нини айтишди. Бунинг учун катта маблағ керак эди. Бисотимизда борини сотсак ҳам, бунча миқдор-

даги пулни тўплай олмасдик. Шусиз ҳам анчадан буён далда бўлиб келаётган қариндош- уруғларимиздан яна 

ёрдам сўрашга эса юзимиз чидамасди.

Хуллас, чироқ ёқса ҳам ичим ёришмайдиган кунларнинг бирида бизни мутасаддилар йўқлаб келишди. Мен азбаройи 

боламнинг ҳаёти ҳаққи-ҳурмати уларга бор гапни рўй-рост айтдим. Бир ҳафтадан сўнг эса, Исломжонни операция қи-

лиш учун маблағ ажратилгани ҳақида хабар олдим. Шунда қўққисдан бўғзимга нимадир тиқилгандай бўлиб, беихтиёр 

кўзларимга ёш келди...
Очиғи, ўша дамлар кўнглимдан нималар кечганини ҳалигача сўз билан ифодалай олмайман. Энг асо-

сийси, операция муваффақиятли ўтди – Исломжоним ҳаётга қайтди. Ҳозир у бемалол юради, гапиради ва 

эшитади. Бу мен учун энг катта бахт! 

Қолаверса, эндиликда турмуш ўртоғим иккимиз ҳар тонг уйдан кўчага хотиржам чиқяпмиз. Маҳалла-

дош фермернинг даласида ишлаб топган пулимиз эвазига рўзғоримизни тебратяпмиз.

Эҳтимол, мен ёзувчилардек фикримни равон ифода қилолмагандирман, ва эҳтимолки, баъзиларга 

 гапларим баландпарвоздек туюлар, билмадим, мен оддийгина қилиб ўз миннатдорчилигимни билдирмоқ-

чиман. Бу қарзим. 
Ҳурматли Президент, беғараз кўмагингиз билан юзига нур инаётган,

хонадонига файз-барака кираётган бир фуқаро сифатида Сизга чин

юракдан миннатдорлик билдираман, бошимизга

доимо соғ-омон бўлинг!

Чексиз ҳурмат билан,

Соҳиба АБДУНАЗАРОВА

Тошкент вилояти, Бекобод тумани,

«Янгибозор» маҳалласи

Ассаломуалайкум,муҳтара
мЮртбоши!

...Мен болаликдан ногиронман. Кўришда туғма нуқсоним бор. 

Бироқ шундай бўлса-да, мактабни яхши баҳоларга тамомладим. 

Меҳнатдан қочмадим, тақдиримдан нолимадим. Қурилиш корхо-

насига ишга кирдим. Барча қизлар каби чимилдиққа кириш менинг 

ҳам орзуим эди. Бу ушалди – тенгим топилиб, яхши ниятлар билан 

турмушга чиқдим. Аммо соғлиғим туфайли фарзанд кўролмадим. 

Шу сабаб ота уйимга қайтишга мажбур бўлдим... Бу борада ҳеч 

кимдан гина қилмаганман, қилмайман ҳам. Тақдиримга кўнаман.

Ота уйга қайтганимдан сўнг акам боғининг тўридаги омборни 

бўшатиб берди. Бу жой уй деса уйга, омбор деса омборга, молхона 

деса молхонага ўхшамас эди. Шу жойда онам икковимиз барчасига 

кўниб яшай бошладик. Акаларимга, чечаларимга оғирлигимиз туш-

масин дедик-да...
 Онам қариб, эътиборга муҳтож бўлиб қолгач, ишдан бўшадим. 

Охирги кунигача ёнида бўлдим. Шўрлик ҳар доим кўзда ёш билан 

мени дуо қиларди, гоҳида эса овутиб ҳам қўярди: «Қизим, ҳаётда 

биздан ҳам оғир кун кўраётганлар бор» деб. Кўпинча эса «Мен-

дан кейин қандай яшаркансан-а?» дея хўрсиниб овозини чиқармай 

йиғлаб ҳам оларди...
Онам ўтгач, ожиз кўзларимга дунё янада қоронғи бўлди. Ҳаёт 

мен учун тугагандай, энди ҳеч кимга керагим йўқдек туюлганди 

ўшанда. Ҳеч ким она ўрнини босолмас экан, касал ётса-да, ёнимдаги 

тоғдек гап экан, у кишига суянарканман...

 ...Шундай суянч тоғимдан айрилиб, ғамга ботган оғир кунлар-

нинг бирида мени икки аёл йўқлаб келди. Бири ҳокимликда, бири 

касаба уюшмаларида ишларкан. Дилдан суҳбатлашишди, яшаш 

шароитимни ўрганишди. Орадан кўп ўтмай, туман ҳокими уйи-

мизга келди. Билсам, Сизнинг ташаббусингиз билан мамлакати-

мизда «Аёллар дафтари» шакллантирилиб, унга мен каби кўмакка 

муҳтож аёллар киритилган, дафтарда менинг ҳам исми-шарифим 

бор экан.
 Тез орада Маҳмуджон исмли тадбиркор йигит келди. Яша-

шимни кўриб, «Опа, қандай яшайсиз бу ерда, одам яшайдиган ҳоли 

йўқ-ку!» деди. Мен 25 йилдан буён шу ерда борига шукур қилиб яша-

япман, ўрганиб кетганман» дедим.

 Барака топсин, қурувчилар енг шимариб ишга киришиб ке-

тишди. Уйимнинг томини қайтадан ёпиб, шифер қилишди. Янги 

пол қоқишди. Деворларини таъмирлаб, янги ойна-эшиклар ўрна-

тишди. Эшигимнинг олдини кириб-чиқишимга қулай қилиб, зина-

поялар ясаб беришди. Супа қуришди. Янада муҳими, нотурар бино 

қонуний тарзда тураржойга айлантирилди. Эндиликда менинг ўз 

номимда уйим бор!
 Очиғи, 25 йил оғир шароитга кўникиб, бундай, одамларга ўх-

шаб яшаш нималигини ҳам унутиб юборган эканман. Ўтган кун-

ларим, айниқса, онам раҳматлининг шунча пайт инсон яшашига 

ножоиз шароитда кун кечирганини эслаб, хўрлигим келиб кетди. 

Шинам хонадонда яшашнинг гашти ўзгача экан. Уйим таъмирдан 

чиқаётганини эшитиб, қўни-қўшнилар, дугоналарим ҳам ёрдамга 

ошиқишди. Ким гилам кўтариб келди, ким кўрпача, ким мебель, ким 

чойнак-пиёла...
Ҳозирги яшаш шароитим ҳавас қилса арзийди. Уйимни саран-

жом-саришта тутишга ҳаракат қиламан. Менга совға қилин-

ган печкада нон пишираман. Музлаткичда эса керакли нарсалар 

муҳайё. 
Шу ёшга чиқиб эътибор, эъзоз нималигини ҳис қилдим. Бундан 

бошим кўкка етди. Қалбимда фақат бир армон бор: шу кунларни 

онам кўрганида эди... Жуда хурсанд бўлган ва албатта, Сизни кўп-

дан-кўп дуо қилган бўлар эди. Аммо, биламанки, бугун онамнинг 

руҳи тинч, шод...
ҲурматлиПрезидент!

Бу эътибор ва эъзознинг сабабчиси Сизсиз!

Ахир мен 25 йил оғир шароитда яшадим. Сизнинг ташаббусин-

гиз, талабингиз, хоҳишингиз туфайли биз, ожиза аёлларга эъти-

бор қаратилди.
Ҳар саҳар Сизни дуо қиламан. Аллоҳдан Сизга куч-қувват сўрай-

ман. Ўзбекистон халқига меҳрингизни қалб-қалбимдан ҳис қила-

ман. Телевизорда овозингизни эшитганимда бутун вужудим билан 

Сизга хайрихоҳ бўламан. 

Истагим, Сиз бунёд этаётган Янги Ўзбекистонда барча инсон-

лар бахтли ва фаровон турмуш кечирсин!

Ўзбекистон халқининг бахтига соғ-омон бўлинг!

Гурлан томонга ўтсангиз, албатта, уйимга ҳам

келинг, тортинмай меҳмон чорлайдиган шинам уйим бор. 

Сизга гурланча палов пишириб бермоқчиман... 

Чексиз миннатдорлик билан, 

Майсара ГУЛМОНОВА

Хоразм вилояти,
 Гурлан тумани,
«Янги аср» 
маҳалласи

ОНАМ КЎРОЛМАгАН БАХТЛИ КУНЛАРИМ...

БОЛАМНИНг ТАБАССУМИДА 

МеҲРИНгИЗНИ КЎРАМИЗ

ИЗТИРОБ гИРДОБИДАН ОЛИБ 

ЧИҚҚАНЛАРгА ТАШАККУР

Ассалому алайкум,

муҳтарам Президент! 

Тақдиримда бор экан, устма-уст оғир кулфатларни бошимдан 

ўтказдим. Ўтган йили кузда эндигина икки ярим ёшга тўлган нораси-

дам Муҳаммадаюбни бериб қўйдик. Бу айрилиқдан яна уч ой ўтиб, 41 

ёшли турмуш ўртоғим ҳам жигар хасталиги туфайли оламдан ўтди.

 Йўқотишлар қаддимни букиб, бошимни хам қилди. Бу кўргуликлар 

камлик қилганидай, келинлик уйимдан ҳайдалдим. Ноиложликдан икки 

қизимни ёнимга олиб, отамнинг уйига қайтиб бордим. Рўзғорни теб-

ратиш, қизларимнинг кўзи намланмаслиги учун аёл бошим билан марди-

корлик қила бошладим. Сарғайиб эрта тонгдан иш қидириб кўчага чиқа-

ман, бирор ҳимматлироқ иш берувчи учраса, ҳеч бўлмаса, рўзғоримга 

кунлик чойчақа ишласам, деб орзуланаман... Очиғи, энг катта ва асосий 

ташвиш бир кунимнинг ўтиши эди ўша пайтлар...

Ҳаёт ташвишларидан гоҳ чарчаб, гоҳ безиб, дунё кўзимга тор 

кўриниб юрган шундай кунларнинг бирида аёллар муаммоларини ўр-

ганиш бўйича тузилган ишчи гуруҳ вакиллари уйимизга келишди. Мен 

билан суҳбатлашиб, яшаш шароитимизни ўрганишди. Кўп ўтмай 

мени «Аёллар дафтари»га киритишди.

Яна бироз вақтдан сўнг бизга уй-жой қуриш учун қозиқ қоқилди. Очиғи, 

ўшанда мен иш бирдан бу даражада жадаллашиб кетишига ишонмаган 

эдим. Негаки, «Ким ҳам бизга иморат қуриб берарди? Нари борса, пойдево-

рини тиклашга ёрдамлашади-да», деган фикрда эдим. 

Уч ой ўтар-ўтмас, ўша бўш жойда меҳмонхона, ётоқхона ва ош-

хонадан иборат уй қад ростлади. У замонавий мебеллар ва бошқа 

уй-рўзғор буюмлари билан жиҳозланиб, яйраб яшаш учун зарур барча 

шарт-шароитлар яратилди.

Бундан ташқари, бизга иккита қўй ва бир нечта товуқ олиб бе-

рилди. Қўшимча равишда ҳовлимизда икки сотихли иссиқхона ҳам 

барпо этилди. Иссиқхонадаги бодринглар, томорқамизнинг очиқ 

қисмига ўтқазилган помидор кўчатлари яхши униб-ўсиб, ҳозир ҳо-

силга кирди. Товуқлар ҳам тухум қўйиб, оиламизга даромад келтира 

бошлади. Қўйларни эса ҳозирча яхшилаб боқишда давом этяпмиз.

Табиийки, бизга бу ғамхўрликлар юртимизда Сизнинг бошчили-

гингизда амалга оширилаётган ислоҳотлар доирасида кўрсатилди. 

Буни қизларим ҳам жуда яхши билишади. Шу боис, Сизни телевизорда 

кўриб қолишса, «Ана Президентимиз, ана бизнинг бобомиз!» дея 

астойдил ғурурланишади.

Энг муҳими, эндиликда биз том маънода ҳаётдан рози бўлиб яша-

япмиз. Муҳими, биз изтироб гирдобидан чиқдик. Энди ҳаётга ишон-

чимиз бор. Бунинг учун Сизга ҳамда оғир дамларда коримизга яраган 

олийҳимматли ва меҳр-мурувватли кишиларга катта раҳмат айта-

миз. Бу яхшиликларни ҳеч қачон унутмаймиз.

Эҳтиром ила,

Шаҳноза ҲАЙИТОВА

Фарғона вилояти,

Фарғона тумани, 

Қўрғонтепа қишлоғи

Хотин-қизларнинг ҳуқуқ ва манфаатлари таъминланган жамиятда албатта тинчлик, адолат, эркинлик 
ва фаровонлик бўлади. Аёл бахтли бўлса, оила ва жамият ҳам албатта бахтли бўлади.

ШавкатМИРЗИЁЕВ

Ассалому алайкум,меҳрибон Юртбошим!Айни вақтда кўпдан бери кўнглимга тугиб юрганим – Сизга хат ёзиш истагини ниҳоят амалга оширишга жазм этиб, қўлимга қалам олдим. Қоғозни тайёрлаб, ёзишга киришар эканман, қалбимни ҳаяжон эгаллади. Аммо са-мимият барибир самимиятга чорларкан, меҳр меҳрга йўл очаркан. Ушбу ҳаяжонли сатрларни Сиз туфайли топган меҳрэътибор ифодаси деб билишингизни истардим. Зотан, «Аёллар даф-тари» шарофати ўлароқ, топган ҳаловатимиз учун Сиздан бир умр миннатдор бўлсак, таъ-зим қилсак арзийди.
Ўзим ва кўрган кунларим ҳақида қисқача га-пирсам... Асли фарғоналикман. Ҳозир тақдир тақозоси билан Каттақўрғон шаҳрида яшаймиз. ёшлигимда орзуларим кўп эди. Ўйлардимки, ҳа-ётим равон ва текис бўлади, орзуларимга эри-шиб, бахтли ҳаёт кечираман. Ана шундай хаёл-лар оғушида турмушга чиқдим. Ҳавас қилгулик оилам бўлди. Биринкетин фарзандлар туғилди: аввал ўғил, кейин қиз. Барчаси кўнгилдагидек ке-таётган эди...

Аммо қисматнинг ўз битиклари бўлар экан. Нене орзуҳаваслар ила дунёга келтирган учинчи фарзандим дардманд бўлиб туғилди. Шифокорлар унга юрак пороги ташхисини  қўйишди. Буни эшитиб, кўнглимизга дарз кетди. Аммо бўш келмадик. Елдик, югурдик. Муолажа-лардан эса ҳеч натижа чиқмасди. Ноилож ҳали дунёни англамаган гўдакни жарроҳлик столига ётқизишга тўғри келди.
Шифокормашифокор чопишлар, чексиз ҳасратлар одам-

нинг хаё
л и н и 

пари-
шон 

қилиб қўяр экан. Фикру ёдим кенжатойимда бўлиб, катталарига меҳр беролмадим. Бола барибир бола экан, онага талпинаркан. Тошкентда кенжамни шифохонада олиб ётган кезларим ўғлим ва қизим бизни кўриш учун йўлга отланади. Қисматни қарангки, Ғаллаоролга етганда фарзандларим ўтирган машина ҳалокатга учрайди. Аллоҳга шукур, омон қолишди. Аммо... Энди уч фарзандим ҳам тўшакка михланган эди...Ўзим ёндим, ўзим ўртандим. Икки йил биз учун асрлардек чўзилди. Бисотимизда бо-рини сарфладик. Ўзим унчамунча тикишби-чиш билан шуғулланар эдим. Ҳатто шу тикув машинамгача сотдим. Фарзандларимиз омон қолиши учун жондан кечишга ҳам тайёр эдим.Худога айтганимиз бор экан. Ҳар учовини ҳам ҳаётга қайтардик. Аммо уйимизда қўлга илингулик ҳеч нарса қолмади. Албатта, бола-ларимнинг омон қолиши мен учун чексиз бахт эди. Аммо уларни едирибичириш, рўзғорни тебратиш ҳам бу ёқда қараб турарди.Шундай кунларнинг бирида эшигимиз тақиллади. Йўқлаб келганлар давлат масъул-лари экан. Президентимиз ташаббуси билан «Аёллар дафтари» юритилаётгани, қийналган аёлларга ана шу тадбир орқали кўмак кўрса-тилаётганини  айтишиб, «Сизга қандай ёрдам керак», дейишди. 
«Менга иш беринглар, қўлимда гулдай ҳу-нарим бор» дедим. Бир оз фурсатдан сўнг  уйимизга Ишчи гуруҳ вакиллари яна ташриф буюришди. Кўнглимда борини тўкиб солдим. Орадан икки кун ўтарўтмас, менга 30 мил-лион сўм миқдорида кредит ажратилишини айтишди. Учта замонавий тикув машинаси ва ишлаш учун жой ажратиб беришди. Мен шод эдим. Ғайратим ошарди. ёнимга маҳалламизда яшовчи икки нафар аёлни олиб, иш бошладим. Ҳозирда 15 хилда кийимкечак тайёрлаяпмиз. яна ҳарбийларга ҳам буюртма асосида кийимбош тикиб  беряпмиз.Аслида бошимга тушган ташвишлар яратганнинг бир синови. Қисмат ҳа-зилига сабртоқат, чидам кўрсатиб бердик. 

Энг муҳими, уч нафар фарзандим ҳам соғсаломат. Мен эса ўша ёшликдаги орзула-римга эришяпман.

МуҳтарамПрезидент!Мактуб битмоқдан мақсадим шу – миннат-дорлигимни изҳор этиш эди. Қилинган яхши-ликнинг раҳмати бўйнимда қолмасин, дедим... Вақтингизни олганим учун узр...Ватанимиз, халқимиз, оиламиз, фарзандла-римиз бахтига соғомон бўлинг!
Чексиз эҳтиром билан,

Мафтуна ЭРГАШЕВА
  Самарқанд вилояти, Каттақўрғон шаҳри, «Ватанпарвар» маҳалласи

Ҳурматли Президент!Турмуш ўртоғим II гуруҳ ногирони. Мен каби у ҳам муқим иш жойига эга эмас. Уч қиз, бир ўғлимиз бор. Эгизак қизларим-дан бири – Фотима туғма ногирон. Кўп ҳолларда фарзандимнинг ногиронлиги, унинг азоб че-каётгани, тенгдошларига қўшилиб кета олмаётгани учун ўзимни айбдор ҳисоблардим.  Қизимнинг келажаги учун ҳамма нарсага тайёр эдим, одамларнинг уйида нимаики иш бўлса, ҳаммасини қилаверардим.
Аммо мен топаётган пул унинг соғлиғини тўлиқ тиклашга етмасди. Шу боис, бошланган муолажалар ҳам кўпинча чала қо-либ кетарди. Аксига олгандай, шифокорлар Фотиманинг хаста-лигига узоқ йиллар мобайнида аниқ ташхис қўя олишмади.Аламимни, ичимдаги дардларимни кўзимдаги ёш билан чиқа-рардим. хўжайиним билиб қолганда овутган бўларди: «Йиғи-дан фойда йўқ, худо бир томонга бошқарар, ишларимиз ўнгла-ниб қолар...» дерди. Шундай кунларнинг бирида давлат биздек қийналганларга ёрдам бераётгани ҳақида эшитиб, кўнглимга умид кирди. Лекин кўнглимнинг бир учида бу ишлар ҳам та-ниш-билишчилик бўлса керак, менга қайси азамат қайишарди, деган ўй пайдо бўлгани ҳам бор гап. Йўқ, ундай эмас экан. Авва-лига мени маҳалламизда тузилаётган «Аёллар дафтари»га ки-ритишди. Сўнгра туман маданият бўлимига фаррошликка ишга жойлаштириб, дафтардан чиқаришди. Шу орада саломатлиги ёмонлашгани туфайли Фотимани Соғлиқни сақлаш вазирлиги-нинг Ногиронларни реабилитация қилиш ва протезлаш миллий марказига даволатиш учун олиб бордим. У ерда қизимга умуртқа поғонасининг кўкрак қисми туғма кифосколиози касаллиги таш-хисини қўйишди ва зудлик билан операция қилиш лозимлигини уқтиришди. Бунинг учун эса катта 

миқдорда пул ке-рак экан. Мен бунча маблағни тополмаслигимдан ва қизимнинг дардига дармон бўлолмаслигимдан афсусланиб, қишлоғимга  қайтдим. Неча бедор тунларни тонгларга улаб ва яккаш Фоти-мамга соғлиқ сўраб, Аллоҳга ёлвордим. Фарзандимнинг тақдири учун қайғуриб, турли идоралар остонасига бош уриб юрган кунларимнинг бирида тумани-мизда «дафтар»даги ва ундан чиқарилган аёлларнинг ҳолидан хабар олиб уйма-уй кезиб юрган Таълим ва фан ходимлари ка-саба уюшмаси Республика кенгаши раиси Равшан  Бедилов би-лан учрашдим. У киши дардимни диққат билан тинглади.  Сўнгра комиссия аъзолари ҳамроҳлигида уйимга келиб, оилавий шароитимизни ўрганди. Тумандаги 2-сектор раҳбари ва мута-саддиларга мурожаат қилиб, айрим чалкашликларга ойдинлик киритгач, қатъий хулосага келди: «Ортиқча гап-сўзга ҳожат йўқ, Фотима қизимизнинг саломатлиги учун қанча пул керак бўлса, албатта, берамиз!», деди.Қолган воқеалар бамисоли тушдаги янглиғ кечди. Ўша куни кечқурун менга қизимнинг соғлиғини тиклаш учун туман «Сахо-ват ва кўмак» жамғармаси томонидан Ногиронларни реабли-тация қилиш ва протезлаш миллий марказига 37 миллион 600 минг сўм ўтказилгани, Фотимани эртаси куниёқ олиб бориб да-волатишим мумкинлигини маълум қилишди... худога шукур, операция муваффақиятли ўтди. Қизим тез орада оёққа туриб, уйга соғ ҳолда қайтди. Эндиликда ўзини яхши ҳис қилмоқда. Яна денг, Зуҳра иккиси каштадўзлик билан шуғулланиб, сўзана ва зардеворлар тикишяпти. Шундай қилиб, менинг елкамдан оғир тоғ ағдарилди. Эгил-ган қаддим тикланди. Бунинг учун оиламизга мададкор бўл-ганларга, биринчи навбатда, мана шундай хайрли ва савобли ишларнинг бошида турганингиз учун Сизга чин дилдан мин-натдорлик билдираман, қадрли Шавкат Миромонович!Айни чоғда, ҳаётимизга қувонч олиб кирган ва дунёқара-шимизда кескин ўзгаришлар ясаган беғараз ғамхўрликларга жавобан барчамиз эл-юрт гуллаб-яшнаши ва Ватан равнақи йўлида ҳормай-толмай ишлашга оила аъзоларимиз номидан сўз бераман.

Миннатдорлик ила,
Умида САМАДОВА

Сурхондарё вилояти, Бойсун тумани, 
«Пасурхи» маҳалласи

ФОТИМАНИНг ШОДЛИгИ УЧУН РАҲМАТ СИЗгА!

Ассаломуалайкум,
АзизЮртбошимиз!

Дилимдаги сўзларимни, бошдан кечирган қувончу 

ташвишларимни Сизга ёзишга қарор қилдим. Зеро, бир 

инсон ҳаёти баъзан бутун жамиятнинг кўзгуси бўлиши 

мумкин.
...Менинг турмуш ўртоғим 21 йил муқаддам қандли 

диабет касаллигига чалиниб, тўшакка михланиб қол-

ган эди. Ўтган йилларда айрим тана аъзоларини кесиб 

ташлашга тўғри келди. Аммо дард ортга чекинмади. 

Аксига олгандай, мен ҳам биринчи гуруҳ ногирони бўлга-

ним туфайли касаллик иккаламизнинг ҳам силламизни 

қуритди. Дори-дармонлар олишга пул тополмай қий-

налган пайтларимиз ҳам кўп бўлди. 

Бултур карантин маҳал ташвишларим янада ошди. 

«Энди ҳолимиз нима кечади? Шундоқ ҳам қувватдан қо-

лаётган эрим нима еб, нима ичади?» деган совуқ хаёл-

лар хаёлимни чулғаб олди. Чорасиз қолган ана шундай 

оғир вазиятда Сизнинг ташаббусингиз билан ташкил 

этилган «Саховат ва кўмак» хайрия жамғармаси 

кўпчилик қатори бизнинг ҳам кунимизга 

яради. Жамғарма вакиллари уйимизга зарур озиқ-овқат 

маҳсулотларини келтириб беришди. Ҳокимлик, маҳалла 

ва касаба уюшмаси фаоллари ҳам ҳол-аҳволимиздан ха-

бар олиб туришди. Кейинчалик эса оилавий шароити-

мизни атрофлича ўрганиб, мени «Аёллар дафтари»га 

киритишди. 
Бироқ, минг афсуски, жорий йилнинг март ойида умр 

йўлдошим оламдан ўтди. Ўзбекчилик, таъзияли жойга 

одам келади. Ўша кунлари бир оғир йўқо-
тишдан эзилган 

бўлсам, бир уйимнинг абгорлигидан, чорасизлигимдан 

эзилдим. 
Шундай оғир паллада ҳаётимда гўёки мўъжиза рўй 

берди. Бир куни хонадонимизга Сизнинг вакилларингиз 

кириб келишди. Улар менга ҳамдардлик билдиргач, оила-

вий шароитим билан қизиқди. Ва «Опа, сиз зинҳор туш-

кунликка тушманг, Президентимиз сиз каби ногирон ва 

ночор инсонларга катта ғамхўрликлар кўрсатяпти. 

Демак, сизни ҳам ёлғизлатиб қўймаймиз. Мана, кўрдик, 

уйингиз анча абгор ҳолга келиб қолган экан. Маълум 

вақт бошқа жойда яшаб турсангиз, уни таъмирла-

тиб берамиз», дейишди.

Шундай қилдик. Уйим икки ҳафтада тўлиқ таъмир-

дан чиқарилди. Уни кўриб, кўзларимга ишонмадим. Чунки 

эски эшик-деразалар батамом янгисига алмаштирилган, 

шифтларга қандиллар илинган, ерга қимматбаҳо гилам-

лар тўшалган, ошхона янги газ плитаси ва музлатгич би-

лан жиҳозланган, ёрдамчи хоналарга замонавий ванна, сув 

иситгич ва бошқа жиҳозлар ўрнатилган эди.

Назаримда, ўша куни эримнинг руҳи икки карра шод 

бўлди. Чунки у киши кўпинча «Пулимиз рўзғордан орт-

маётгани учун уйни таъмирлай олмаяпмиз-да, сиқилма, 

Зиёда, соғайсам ҳаммасини қилиб бераман», деб кўп ўк-

синган кўйи мени овутарди. Ўша кун шуларни эслаб, 

тўйгунимча йиғладим, ўксик қалбимга қувонч бағишла-

ганларни қайта-қайта дуо қилдим.
МуҳтарамЮртбошим!

Айтмоқчи бўлганим ва миннатдорлигим шуки, кек-

сайган чоғимда қадр топдим. Илоё, халқимиз бахтига 

ҳамиша омон бўлинг! Яратган Эгам Сизни ўз паноҳида 

асрасин! Бундан кейин ҳам кўплаб савобли ишларга бош 

бўлиб, эл-юрт дуосини олиб юринг! Олтин бошингиз 

омон бўлсин! 

Сизни дуо қилувчи
Зиёда РАҲИМОВА

Қашқадарё вилояти, Шаҳрисабз шаҳри,

«Камолот» маҳалласи

БУ ЮРТДА ҲеЧ КИМ ЭЪТИБОРДАН ЧеТДА ЭМАС

ОРЗУНИНг ОЙДИН 
ЙЎЛИДАМАН

«Аёллар дафтари» бўйича «маҳаллабай», «хонадонбай» ишлаш усули орқали ҳар бир маҳалла ва хонадон 
кесимида уларнинг муаммоларини ижобий ҳал этишимиз шарт.

ШавкатМИРЗИЁЕВ

Ассалому алайкум,

муҳтарам Шавкат Миромонович!

Ушбу мактубим орқали дилимдаги равшанликни, ҳаётга 

бўлган қарашларим ўзгарганини айтмоқчиман. 

Тақдир тақозоси билан ўтган йил турмуш ўртоғим бахт-

сиз ҳодисага учраб, ногирон бўлиб қолди. Унинг саломатлигини 

тиклаш учун кўп ҳаракат қилдик. Шахсан мен оиланинг ёлғиз 

боқувчиси сифатида талай муаммоларни ҳал этишимга, умр 

йўлдошим ва норасида ўғлим учун нималар қилмадим, дейсиз... 

Аллоҳдан мушкулимни осон қилишини сўраб, мудом дуода бўл-

дим. Минг қатла шукур, бугунга келиб холис ниятларим ижо-

бат бўла бошлади. Бунга эса бош сабаб Сизнинг халқингизга 

бўлган меҳрингиз  сабаб бўлди, деб ўйлайман. 

Ўтган йили сув тошқинидан сўнг қишлоғимиз қайта қурилиб, 

бир қанча янги корхоналар барпо этилди. Мен уйимга яқин корхо-

нага ишга кириб, чеварлик қила бошладим. Бичиш-тикишдан бўш 

вақтларимда эса дилерлик билан шуғулландим. Яъни турли таш-

килот-корхона вакилларини ўзимиз тайёрлаган маҳсулотлар би-

лан таништириб, улардан буюртмалар қабул қиладиган, эвазига 

ўша буюртмалар фойдасининг 10-15 фоизи миқдорида қўшимча 

ҳақ оладиган бўлдим. 
Кейинчалик «Аёллар дафтари» жорий этилиб, мен ҳам 

рўйхатга киритилдим. Сўнг хусусий тадбиркорлик билан 

шуғулланишга жазм этдим. Ўзим ишлаётган корхона биноси-

нинг юқори қаватида гўзаллик салони очдим. Ишларим юри-

шиб кетди: нафақат еб-ичишимизга, балки оиламизнинг бо-

шқа эҳтиёжларини қондиришга ҳам бемалол етадиган миқ-

дорда даромад топа бошладим. 

Бугун ишонч билан айта оламанки, кечаги ғам тўла ҳало-

ватсиз кунларим энди ўтмишда қолди. Ўша кезлар оилам тақ-

дирини ўйлаб, тунлари мижжа қоқмаган бўлсам, ҳозир тинч-хо-

тиржам дам оламан. Янги-янги режалар тузаман. Негаки, 

эндиликда мен каби кўплаб аёллар ҳар томонлама қўллаб-қув-

ватланмоқда. Аксарияти муқим иш билан таъминланиб, рўзғо-

рига барака инмоқда. Ўз бизнесини йўлга қўймоқчи бўлганлари 

эса аввал аёлларбоп касбларга ўқитилмоқда, сўнгра уларга за-

рур миқдорда маблағ ва жой ажратилиб, юридик маслаҳатлар 

берилмоқда. Буларнинг барчаси хотин-қизларимиз жамиятда 

ўз ўринларини топиб, Ватанимиз тараққиёти йўлида хизмат 

қилишлари учун мустаҳкам замин яратмоқда. 

Мен шулар ҳақида ўйласам, Сизни  юрт фарзандлари кела-

жаги учун чин дилдан  қайғурадиган ғамхўр отага, ҳар қандай 

вазиятда ҳам опа-сингилларига суянчиқ бўла оладиган мард 

акага ўхшатаман. Борингизга шукр, азиз юртбошим! Бахти-

мизга ҳамиша омон бўлинг! 

Эҳтиром билан,

Дилдора МАМАДАЛИЕВА 

Сирдарё вилояти, 

Сардоба тумани, 

Қўрғонтепа қишлоғи

ҲурматлиПрезидент!
Сизга нома битишдан мақсадим – кўнг-

лимдаги миннатдорлик туйғуларини изҳор 
этиш. 

... Мен асли жиззахликман. Ёшим 43 да. Тақ-
дир тақозоси билан турмушим бузилгач, уч 
нафар фарзандим билан кўчада қолдим. Қа-
рийб ўн икки йилдан буён Юнусобод туманида 
ижарада яшаймиз. Шу давр оралиғида не-не си-
новли кунларни бошдан ўтказдик.

Бундан ўн йиллар муқаддам ёлғиз ўғлимни 
безори болалар катта кучланишга эга электр 
токига итариб юборишди. Шифокорлар бир 
неча маротаба мураккаб операция қилиб, ўғ-
лимнинг ҳаётини сақлаб қолишди. 

Ўшанда мен нажот истаб бормаган идо-
ра-ю ташкилот қолмади ҳисоб. Аммо ҳеч 
кимдан садо чиққан эмас. Кўрган-кечирган 
азоб-уқубатларим фақат Яратганнинг ўзига 
аён.

Ўз ёғимга ўзим қоврилиб юрган кунлар-
нинг бирида маҳалладан йўқлаб келишди. 
Оилавий ҳолатимизни ўрганишиб, «Аёллар 
дафтари»га киритишди. Орадан тўрт кун 

ўтар-ўтмас, ўша масъуллар яна келишди ва 
менга пластик карта, озиқ-овқат бериб ке-
тишди. Кейин билсам, унинг ичида бир неча 
ойга етадиган маблағ бор экан.

Шукур, қўлимда ҳунарим бор. Қандолатчи-
лик билан шуғулланаман. Тўй-маро-
симлар учун буюртма асо-

сида таом ва ширинликлар тайёрлайман. Айни 
паллада «Аёллар дафтари» доирасида менга 34 
миллион сўм миқдорида имтиёзли кредит ажра-
тилди. Шу орада Тошкент шаҳар ҳокимлиги ҳу-
зурида ташкил этилган тадбиркорлик курс-
ларида ўқидим. Ўзимни ва болаларимни оёққа 
турғазиш йўлида бир қанча режаларим бор. На-
сиб этса, яқин келажакда ўз қандолатчилик це-
химни ташкил қилиш ниятидаман.

Дарвоқе, бир неча ой илгари Юнусобод ту-
мани ҳокимининг қабулида бўлдим. Ҳоким-
нинг айтишича, шахсан Сизнинг топши-
риғингиз билан менга тез орада субсидия асо-
сида пойтахт дан уй берилар экан. Очиғи, шу 
гапни эшитиб, қувончим ичимга сиғмай кетди! 
Наҳотки, бунинг иложи бўлса?.. Наҳотки, энди 
бизнинг ҳам ўз уйимиз бўлса?..

Биламан, мен каби ёрдамга муҳтож аёллар 
кўп. Аммо ишончим комилки, тез фурсатларда 
уларнинг ҳаётига ҳам ранг киради. Юз-кўзига 
яна табассум қайтади. Зотан, Сиз туфайли 
аёллар муаммосини ҳал этиш сиёсат даража-
сига кўтарилди. 

Бунинг учун Сизга минг бор ташаккур!

Сизга чексиз ҳурмат билан,

Нигора УМРЗОҚОВА

Тошкент шаҳри, Юнусобод тумани

Ассалому алайкум, ҳурматли 

Шавкат Миромонович!

...Тақдиримда бор экан, бундан олти йил муқад-

дам турмуш ўртоғим вафот этди. Шундан сўнг 

икки нафар фарзандим билан ота уйимга қайт-

дим. Тўрт сотихли каталакдай ҳовлида 16 жон 

бирга яшашга тўғри келди. Турмуш кечириш учун 

оддий  шароитларнинг йўқлиги қийинчиликлар 

туғдирарди. Икки нафар фарзандим, онам, син-

глим ва мен битта хонада яшардик. Ака- укаларим 

ҳам жўжа бирдай жон, оиласидан орттириб ҳа-

миша ёрдам беришга қийналарди. Уларнинг борига 

шукр, топганини баҳам кўрардик. Очиғи, баъзан 

қаттиқ нон билан ҳам кун ўтказдик.
Қисмат экан, бола-

ларимга ҳам ота, ҳам оналик қилдим. Кун кўриш 

учун ишдан қочмадим. Мардикорликка чиқиб, беда 

ўрдим, ўт юлдим, сомон киритдим, помидор, кар-

тошка экишга, сўнг йиғишга чиқдим... Қишлоқда 

бошқа иш йўқ. Маҳаллага борсанг, «ёрдам»ни минг 

маломат билан беради. 

Шунча азоб-уқубатлар етмагандай, аксига 

олиб кенжамнинг асаб тизимида касаллик пайдо 

бўлди. Шифокорлар кўригидан сўнг унга иккинчи 

гуруҳ ногиронлиги берилди. Олти йил давомида 

фарзандларимни оёққа турғазиш учун ўзимни 

«ўт»га ҳам, «чўғ»га ҳам урдим.

Бир куни уйимизга бир гуруҳ кишилар ке-

лишди. Кўримсизгина ҳовлимизни обдан кўриб 

чиқишди. Саволлар беришди, қоғоз тўлди-

ришди. «Тавба, булар бунча қизиқиб қолишди. 

Бу ҳам бир қоғозбозлик бўлса керак», дей-

ман ичимда. Кейин билсам, улар Сизнинг хо-

тин-қизлар муаммосини ўрганиш бўйича бер-

ган топшириғингиз ижросини таъминлаш учун 

юришган экан. Орадан бироз вақт ўтиб, ишга 

қабул қилиндим. Тўғриси, шунга шукр. Биринчи 

маошни олганимда бирам хурсанд бўлдим. Бо-

зорга бориб, фарзандларимга кийим-кечак, ши-

ринликлар олдим. Ўша куни мендан бахтли 

одам йўқ эди. 
Яқинда ўша комиссия аъзолари яна уйи-

мизга келиб, «Сизни «Аёллар дафтари»га ки-

ритамиз, ишли, уйли бўласиз», дейишганда 

ишонмагандим. Бугун ўшанда хаёлимга 

келган гапдан ўзим уялиб кетаман. Чунки Сиз-

нинг ғамхўрлигингиз туфайли болаларим би-

лан ватанли бўлдик. Ота-боболаримиз «Ўз уй-

инг – ўлан тўшагинг» деб бекорга айтишмаган 

экан. Янги уйга кўчган кунимиз неча йиллардан 

бери ҳаётимда биринчи бор тинч ва хотир-

жам ухладим. Фарзандларимнинг «Энди биз-

нинг ҳам уйимиз бор», деб қувонганини кўриб, 

уларга қараб ичимдаги йиғи кўзимга кўчди...

ҲурматлиЮртбошим!

Кўнгли ўксик болаларимни суюнтирганингиз, 

мени эса хурсандчиликдан йиғлатганингиз учун 

Сизга мингдан-минг раҳмат! Менинг орзуларим 

ушалиб, ҳаётга бўлган қизиқишим кундан-кунга 

ортиб бормоқда. 
Сизни ҳар куни оиламиз билан дастурхон 

атрофида дуога қўл очиб эслаймиз, тилга оламиз. 

Ҳаётнинг синов ва қийинчиликларини енгиш учун 

куч ва имкон берганингиз учун Сиздан беҳад мин-

натдорман. Дунё тургунча туринг!

Сизни дуо қилувчи

Озода РАҲМАТОВА

Жиззах вилояти, Ғаллаорол тумани, 

«Дўстлик» маҳалласи

Ассаломуалайкум,ҳурматлиЮртбошим!Кенг, шинам ва чиройли хонадонда беш нафар қизалоғимнинг қувнаб юришганини 
кўриб, Сизга миннатдорлик мактубини ёзишга қарор қилдим.Бугун юртимизда «Аёллар дафтари»га киритилиб, муаммолари ўрганилиб, шу 
орқали орзу-истак лари рўёбга чиққан аёлларнинг барчаси Сизни дуо қилишаётга-
нини жуда яхши биламан. Чунки уларнинг бири – менман. Нураб ётган уйимни бир чеккада қолдириб, ҳовлимнинг қоқ ўртасига уч хонали 
тураржой қуриб берган яхшиларнинг қўллари дард кўрмасин, илоҳим! Биламан, бу-
ларнинг барчаси мен каби ночор аҳволдаги оддий ўзбек аёлига Сизнинг эътибор ва 
ғамхўрлигингиз туфайли амалга ошди. Бундай эъзозлашдан бошимиз кўкларга  етди.

Эшитишимча, ҳеч қайси юртда аёлларнинг муаммолари ёзиладиган дафтар йўқ 
экан. Жойларда уйма-уй юриб, хотин-қизларнинг нимага зориққани, рўзғорида қан-
дай кам-кўсти борлиги, яшаш шароити қандайлиги, иш билан таъминланганини 
сўраб-суриштириб, сўнгра муаммоларнинг ечимини топиш учун бош қотираётган 
Сиз сингари меҳрли юрак юрт отаси борлиги бизнинг бахтимиздир. Менимча, ҳар бир ўзбек аёлининг бахти бу!Биз аёлларнинг тилак ва ниятимиз шуки, юртимиз равнақи учун ззгу ишлар қи-лишдан чарчаманг, халқимиз бахтига ҳамиша соғ-саломат бўлинг!

Сизга чексиз ҳурмат билан,

Ҳаётхон АБДУЛЛАЕВА
 Наманган вилояти, Поп тумани,

«Қўштепа» маҳалласи 

ДУНЁДА ЙЎҚ
БУНДАЙИН ДАФТАР

ҲАЁТИМИЗгА
ФАЙЗ КИРИТгАН МАДАД

БОРИНгИЗгА ШУКР!

ҚУВОНЧ ЁШЛАРИМ САБАБЧИСИ, СИЗ! 

Ассалому алайкум,

ҳурматли Шавкат Миромонович!

Бир йилча муқаддам бошимга мусибат тушди. Турмуш ўртоғим 

мусофирчиликда вафот этди. Жуда оғир аҳволда қолдим. Бир ёқда 

боқувчимиздан айрилганим, бир ёқда пандемия туфайли келган 

ғам-ташвишлар қаддимни анча букиб қўйди. Болаларимнинг «Дадам 

қачон келади?» деб сўраши юрак-бағримни эзиб юборарди. Нима қила-

римни, қаёққа бош уришни билмасдим. 

Ўша чоғларда маҳалламиз ҳудудидаги 5-ўрта мактабда коти-

ба-иш юритувчи бўлиб ишлардим. Уч нафар боламни боқишга топ-

ган-тутганларим учма-уч етарди. Шунча кўргулик етмагандай, уч-

чала ўғлимнинг касалликка чалиниши дард устига чипқон бўлди. 

Тўғриси, ҳали қирққа ҳам кирмасимдан ҳаёт синовлари бошимга бир-

данига ёпирилиб келганидан гангиб қолгандим.

Аммо қалбимнинг туб-тубида умид ва илинж бор эди. Кутилмаган 

ташвишларни синов дея қабул қилдим. Қачондир, кимдир бизга мадад 

беришига, қийинчиликларимиз кўпга чўзилмаслигига ишонардим. 

«Аёллар дафтари» деб аталган, юртимиздаги ночор, оғир аҳволдаги хо-

тин-қизлар учун нажот фариштаси мисол кенг қулоч ёзган чора-тадбир-

лар, бу борадаги саъй-ҳаракатлар мевасидан шахсан ўзим ҳам баҳраманд 

бўлдим. Номим ушбу рўйхатдан жой олгач, фарзандларимнинг ўқув-қурол-

лари, кийим-кечаклари билан таъминланиши учун оиламизга 1,5 миллион 

сўм миқдорида маб лағ ажратилди. Маҳалламиз ва «Агробанк» ҳудудий фи-

лиалининг бевосита ёрдамида 15 та парранда емишлари билан биргаликда 

олиб берилди. Қолаверса, бир сотих майдонни эгаллаган иссиқхона ихти-

ёримизга берилди. У ерда хонаки гуллар ва помидор етиштирдим. Булар-

нинг бари рўзғоримизни ўнглаб олишимда асқатди.

Ҳа айтганча, яқинда маҳалла раисининг хотин-қизлар бўйи  ча 

маслаҳатчиси бўлиб ишга кирдим. Айни дамда ойига ўртача 2 мил-

лион сўм атрофида даромад топяпман. Тўнғичим  4-синфда ўқийди, 

кенжатойим эса боғчага боради. Уларни бағримга босганимда бир йил 

аввалги кўргуликлар ёдимга тушади...

Мен кўп ўйлайман. Ўзимча кечаги ва бугунги кунимни қиёслаб му-

шоҳада қиламан: агар ўша оғир пайтларда Сизнинг ғамхўрликка, ин-

сонийликка йўғрилган эзгу сиёсатингиз самараларидан четда қолга-

нимда нима бўларди? Ёлғиз аёл бошим билан нима қилардим, додимни 

кимга айтардим?
Уччала тойчоғим билан дастурхон атрофида ўтирганимда шу 

кунларга етказганига шукр қилиб, биз ва биз каби минглаб хотин-қиз-

ларнинг халоскори бўлган Сизга соғлик-саломатлик тилаб, юртимиз 

янада гуллаб-яшнашини Худодан сўраб дуо қиламан. 

Бахтимизга бор бўлинг!

Олима ШАМСИЕВА

Бухоро вилояти, 
Қоровулбозор тумани, 

«Жарқоқ» маҳалласи

ДАСТУРХОН БОШИДА ДУО ҚИЛАМИЗ

Энг оғир, мураккаб масалаларимиз аёллар бўйича. Халқимизнинг талаби ўсиб боряпти. Биз шу талабларга 
муносиб шароит яратиб беришимиз керак.

ШавкатМИРЗИЁЕВ

Менинг Президентим!

Муҳтарам Шавкат Миромонович! 

Ҳаётнинг турли ўнқир-чўнқирларида туртиниб, ўз йўлини то-

полмай қоронғи хаёлларда юрган, алалоқибат, Сизнинг ҳаётбахш 

 сиёсатингиз самарасида ойдин ва истиқболли йўлга чиқиб олган, 

бугун бахтли аёллардан бирига айланган Ўзбекистон фуқаросига 

ана шундай мурожаат қилишга рухсат беринг!

Сизга бошимдан ўтганларини бироз ҳикоя қилиб берсам. Пешо-

намга битилгани шу экан: уч фарзандли бўлгач, уларни тарбиялаб 

вояга етказиш масъулияти ёлғиз ўзимнинг чекимга тушди. Авва-

лига тамаддихонада ишлаб, ҳар хил юмушларни бажардим. Аммо 

топганим рўзғоримни тебратишга етмасди. Қолаверса, ишдан 

уйга ярим тунда қайтиш ўзимга ҳам, яқинларимга ҳам ёқмасди. 

Шу боис, беш йилча бурун электр моторларни таъмирлаш билан 

шуғуллана бошладим.

Албатта, бу касбни танлашим баъзи одамларга эриш туюлди, 

айрим кишиларни эса қаттиқ таажжублантирди. Орқаваротдан 

«Аёл зоти ўзига лойиқ иш топса-чи?..» деб пичинг қилганлари ҳам, 

«Ҳа, тирикчилик қурсин-а, инсонни не кўйларга солмайди-я!», деб 

аҳволимга ачинганлари ҳам бўлди.   

Мен эса танлаган йўлимдан қайтмадим. Билъакс, Нукусда ишла-

ётган Акром исмли самарқандлик устага шогирд тушиб, электр 

асбоб-ускуналарини таъмирлашни янада пухтароқ ўргандим.

Устозим «Энди якка тартибда иш юритсанг бўлаверади!» 

деб фотиҳа бергач, хусусий корхона очмоқчи бўлдим. Бунинг учун 

эса муайян миқдорда сармоя керак эди. Кредит олиш учун банкка 

боргандим, у ердагилар мени қўллаб-қувватлаш ўрнига устимдан 

очиқ-ошкора кулишди. 

Алалоқибат, айрим кишилар уйимга олиб келган эски ва ишдан 

чиққан асбоб-ускуналарни созлаб бериш орқали топилган пул ҳи-

собига оиламни боқа бошладим. Айни чоғда, бошқа иш топилиб 

қолармикин, деган умидда «Байтерек» маҳалла фуқаролар йиғини 

идорасига тез-тез бориб турдим. 

Афсус, у ердагилар ҳам тайинли жавоб беришмади. Ҳар сафар 

«Эртага келинг, индинга келинг», «Бирор янгилик бўлса, ўзимиз ха-

бар берамиз», дейишдан нарига ўтишмади. Ахийри, сабр косам тў-

либ, «Ҳеч бўлмаса, кредит олишимга кўмаклашинглар, ахир, мен 

хусусий корхона очиб, моторларни таъмирлаш билан шуғуллан-

моқчиман», дедим. Буни қарангки, улар «Эркаклар ишига қўл ури-

шингга бало борми? Қолаверса, тайинли иш жойинг йўқ. Бунақада 

кредитни қандай қилиб тўлайсан?», деб раъйимни  қайтаришди.

Мана шунақа лоқайдликлару сансалорликлар туфайли беш 

йил мобайнида дилимда катта армон бўлиб келган орзуим яқинда 

ушалди. Бунга Сизнинг ташаббусингиз билан очилган «Аёллар даф-

тари»га менинг исм-шарифим ҳам киритилгани туртки бўлди. 

Аввало, ишчи гуруҳ аъзолари режам билан яқиндан танишиб, уни 

маъқуллашди. Сўнгра банк ходимлари хонадонимда бўлиб, ишимни 

кузатишди. Носоз ҳолга келиб қолган моторларни бекам-кўст ту-

зата олишимга ишонч ҳосил қилишди. Шу асосда  «Аёллар даф-

тари» имтиёзлари доирасида йиллик 14 фоиз устама тўлаш 

шарти билан 20 миллион сўм беришди. 

Бу мен учун катта мадад бўлди. Чунки мени ҳозиргача қийнаб 

келаётган жиддий муаммолардан бири электр ускуналар ғалтак-

ларига ўраладиган мис симни харид қилиш масаласи эди. Боиси, 

унинг бир килоси 120 минг сўм туради. Битта ғалтакда эса 20 ки-

лограмм сим, демакки, 2,4 миллион сўм керак. Мана, икки ойдирки, 

маблағим борлиги сабабли бемалол иш юритяпман, кредитни ҳам 

ўз вақтида сўндириб боряпман. 

Ҳозирча уйимнинг ҳовлига кириш қисмини мўъжазгина уста-

хонага айлантирганман. Телевизор, музлатгич, чангютгичларни 

ва бошқа майда  жиҳозларни шу ерда, катта насосларни эса 

устозим кўз ўнгида таъмирлаяпман. Масалан, 110 киловатт 

токка мўлжалланган симни икки кунда 15 миллион сўмга ўраб 

бераман. Шундан 2-3 миллион сўми иш ҳақи сифатида ўзимга 

тегади.  
Худога шукур, мижозларим кўпайиб, буюртмалар сони  кун 

сайин ортиб бормоқда. Шунинг учун қўшимча ишчи кучига зарурат 

сезяпман. Яна бир эзгу ниятим – келгусида сув насосларини таъ-

мирлайдиган алоҳида цех ҳам очиб, моддий кўмакка муҳтож ҳам-

шаҳар аёлларни иш билан таъминлаш. 

Азиз Шавкат Миромонович!

Биз аёлларга ўз салоҳиятимизни турли соҳаларда намоён 

этиб, эл-юртга  хизмат қилишимиз учун имкониятлар яратиб 

бераётганингиз ва тадбиркорлик фаолиятимизни ҳар томон-

лама қўллаб-қувватлаётганингиз учун барчамиз Сиздан беҳад 

миннатдормиз.
Сизга айтмоқчи бўлган муҳим гапим шуки, Сизнинг ишончингиз 

бизга катта мадад бермоқда. Шундай меҳрибон Президентимиз 

борлигидан қалбим чексиз ғурурга тўла. «Аёллар дафтари» орқали 

билдирилган ишончни эса, албатта, оқлайман!

Доимо бахтимизга, Ўзбекистон аёллари бахтига

соғ бўлинг!

Сизни дуо қилувчи қизингиз 

Алфия АЛЛАНИЯЗОВА

Қорақалпоғистон
Республикаси,
Нукус шаҳри

ИШОНЧИНгИЗНИ, АЛБАТТА, ОҚЛАЙМАН!

Муҳтарам Шавкат Миромонович!

Ушбу мактубга қалб қўримни, кўнгилдаги миннатдорлик туйғуларимни тўкиб 

ёзяпман...
Тақдир экан, йўқчилик, рўзғор ташвишлари туфайли турмуш ўртоғим дард орт-

тирди. Бироқ «Олдин уйни бутлаб олай, даволаниш қочмас», деб иссиғида шифохо-

нага бормади. Кейин эса кеч бўлди. Дўхтирлар «Соғлиғингизга жиддий путур етган. 

Уни тиклаш учун бир неча миллион сўм пул керак», дейишди. Бу дард устига чипқон 

бўлди. Биз ўша маблағни тополмадик. Оқибатда... болаларим учун оталик масъули-

ятини ҳам бўйнимга олдим. Ҳар лаҳза, ҳар он «Қийинчиликларни енгаман, эримнинг 

руҳи мени қўллайди», деб яшадим.

Икки ўғлим вояга етар-етмас, қайнонам инсультга чалинди. Роппа-роса ўн йил 

дард билан олишгач, омонатини топширди. Бундан уч йил муқаддам туппа-тузук 

юрган 68 ёшли отам ҳам шу дардга йўлиқди. Ўшандан буён тўшакдан туролмай, ил-

тижоли нигоҳларини шифтга қадаб ётганди...

Албатта, бошимга кетма-кет тушган кўргуликлар мени адои тамом қилди. «Бу 

касаллик деганлари нега ҳадеб бизнинг остонамизда айланади?», деб тушкунликка 

берилган, нохуш хаёлларга борган пайтларим ҳам кўп бўлди. 

Лекин тун ортидан тонг отгандек, ғамбода дамлардан кейин яхши кунлар ҳам 

келар экан. Бедаво дард одамзодни не-не кўйларга солишини ўз кўзим билан кўрганим, 

азобларини қалбан ҳис этганим боис болаларимдан бири шифокор бўлиб, беморлар 

корига ярашини орзу қилгандим. Бу ҳақдаги илтижоларим Аллоҳга етиб борди, ше-

килли, катта ўғлим 2018 йили Тошкентдаги тиббиёт институтига ўқишга кирди. 

Аммо шартнома пули катта эканини билгач, «Ўқимайман», деб туриб олди. 

Кўряпсизми, у ўз келажагини эмас, онаси қийналиб қолмаслигини ўйлади. Табиийки, мен 

ҳам бўш келмадим. «Болам, қандай бўлмасин, ўқи! Мен пул топаман», дедим. Хуллас, ялин-

дим-ёлвордим, охири ўғлимни кўндирдим. Икки йил контракт пулини бир амаллаб тўладим. 

Жорий йилнинг январида эса уйимизга маҳалла ва ҳокимият вакиллари келиб, мам-

лакатимизда Сизнинг топшириғингиз бўйича «Аёллар дафтари» юритила бошлан-

ганини, унга боқувчисини йўқотган, касалманд, турмуш шароити оғир хотин-қизлар 

киритилаётганини тушунтиришди. Шу асно мени ҳам шу рўйхатга олишди. Кейин 

Тошкентдан, Навоийдан, тумандан дам-бадам вакиллар келиб, ҳол-аҳвол сўраб ту-

ришди. Бир неча бор ун, ёғ, шакар, гўшт келтиришди ва пул беришди. 

Отамга ҳам алоҳида ғамхўрлик кўрсатиб, анча пайт шифохонада даволанишига 

имкон яратишди. Ҳозир ўзини анча ўнглаб олган отам шифохонага қатнаб, муолажа 

олишни давом эттиряпти. 

Март ойида оиламиз ҳаётида яна бир қувончли воқеа рўй берди. Ўзбекистон касаба 

уюшмалари Федерацияси раҳбари мутасаддилар билан бизникига келиб, уйимизни таъ-

мирлаш учун Сизнинг номингиздан моддий ёрдам ва бир дона катта музлатгич топ-

ширди. Шунингдек, талаба ўғлимнинг контракт пулини тўлашга ҳомий топишни ваъда 

қилишди. Тез орада бу ваъда ҳам бажарилди. Мен бундан ниҳоятда қувондим. 

Ҳолбуки, кейинги пайтларда рўзғоримиздаги етишмовчиликлар туфайли фарзандла-

рим олдида ўзимни гуноҳкор ҳис этардим. Баъзи кишилар «Тошкентга бориб, Президентга 

учрашинг. У киши сизга, албатта, ёрдам беради,» дейишса, нима дейишимни билмай қолар-

дим. Бугун эса пойтахтга бормасам ҳам Сизнинг меҳр-саховатингиздан баҳраманд бўляп-

ман. Шу кунларга етказгани учун Худога шукроналар келтириб яшаяпман. 

Муҳтарам Президент! 

Мен келаси йил катта ўғлимни уйлантирмоқчиман. Ўшанда Сизни ва кори 

 аъмоли яхшиликдан иборат барча кишиларни тўйга таклиф 

этмоқчиман...
Ахир бу яхшиликлар учун қандайдир миннатдорлик 

билдиришим керак-ку!

Сизга эҳтиром билан,

Зулфия БОЗОРОВА

Навоий вилояти, Навбаҳор тумани,

Навбаҳор қишлоғи

УЗОҚДА БЎЛСАК-ДА, 

МеҲРИНгИЗДАН БАҲРАМАНДМИЗ

Ассалому алайкум,

ҳурматли Шавкат Миромонович!

Сизга ҳаётда англаган ҳақиқатларим ва тақ-

дир гирдобидан Сизнинг оқилона қарорларингиз 

туфайли қандай чиқиб кетганимни баён этиш, 

шу орқали миннатдорлигимни изҳор этиш учун 

нома битмоқдаман.
Севимли ёзувчимиз Ўткир Ҳошимов «Дафтар 

ҳошиясидаги битиклар» асарида «Орзу йўқолса, 

умид қолади. Умид йўқолса, илинж қолади. Илинж 

йўқолса... ҳеч нима қолмайди», деб ёзганида ҳақ 

гапни айтганини мен ўз ҳаётимда кўрдим.

Мен ўн йиллар давомида тўшакка михла-

ниб, орзулари сўнган, яшашга бўлган умиди чип-

пакка чиққан, бир бурда нон илинжида ҳаёт ке-

чираётган аёл эдим. Тўғри-да, севимли касбинг, 

қўлингда «олий маълумотли» деган дипломинг 

бўла туриб, ишлолмасанг, боз устига ёлғиз-

ликда ўзгаларга муҳтож қолсанг, яшашдан 

маъно борми сен учун? 

Катта орзу-ниятлар билан Андижон дав-

лат университетини тамомлаганман. Рус 

тили ўқитувчисиман. Тақдир экан, турмуш ўр-

тоғим билан йўлларимиз айро тушди. Ҳаёт-

нинг менга берган синови шу билан тугаган 

бўлса, қанийди!
Ёлғизгина ўғлим, жигарим, суянчиғим жиддий 

хасталик билан туғилган эди. Йиллар давомида 

ҳаракат қилдик, йўқ, нуқсон билан яшаш қисма-

тига битилган экан. Ожиз бандасининг қўлидан 

нима ҳам келарди? Ҳамиша «Бундан ҳам батта-

ридан сақласин!» деб дуо қилдим, холос. Ўғлим ҳо-

зир Андижон туманидаги эркаклар «Мурувват 

уйи»да яшайди.
Бундан 13 йил аввал тақдир мени яна бир 

синовга дучор қилди – кутилмаганда хаста-

ликка чалиндим-у, тўшакка михланиб қолдим. 

Ота уйимда ёлғиз яшайман, жигарларимнинг 

барчаси тақдир тақозоси билан хорижга кўчиб 

кетишган, тез-тез борди-келди қилишнинг 

имкони йўқ эди ҳисоб. Йўқса, улар ҳам мени ўз 

ҳолимга ташлаб қўйишармиди? Уларнинг қў-

лидан келадиган ёрдами шу бўлдики, рўзғо-

ридан орттирди дегунча, номимга пул жўна-

тиб туришди. Яхшиям, қўни-қўшнилар, маҳал-

ла-кўй бор экан, туриш-турмушимдан баҳоли 

 қудрат хабардор бўлишди. Бир кун униси овқат 

олиб чиқса, эртасига бошқаси қорнимни тўй-

ғазади, кийимларимни ювишади, уйимни тоза-

лаб беришади. Ўзбекка хос меҳр-оқибат атал-

миш юксак инсоний фазилатларни ана ўша 

оғир кунларда, шифтга термулганча «Бугун 

ким қорнимни тўйғазар экан?», деган савол 

хаёлимда чарх уриб айланган кезларда чуқур-

роқ ҳис этдим. Бугун гапиргани ҳам уяламан – 

 ҳаётдан безиб, жонимга қасд қилиш фикри ҳам 

кўнглимда кўп бор туғён урган. Аммо юқорида 

айтганим – яхши инсонлар, уларнинг таскин ва 

далдалари, меҳр-оқибати сақлаб қолди мени 

деб ўйлайман.
Беш йил аввал навбатдаги тиббий кўрик 

ортидан даволаниш учун шифохонага жойлаш-

дим. Ҳолимдан хабар оладиган одам йўқ. Бир 

дунё дори-дармон ёзиб беришган – пул керак. 

Паспортимни гаровга қўйиб, зарур дориларни 

келтирдим. Шифохонадан чиққач, қарзни узай 

дедим-у, анча вақтгача қўлимга пул тушмади. 

Орадан талайгина фурсат ўтиб кетди. Қарзга 

етгулик пул топилганда эса паспортим йўқо-

либ кетган экан.
Давлат раҳбарининг виртуал қабулхонаси 

очилганда кўрган-кечирганларимни қисқа ва 

лўнда қоғозга тушириб, кўмак сўраб, кўнгилда 

минг бир илинж билан мурожаат йўлладим. 

Натижаси кўп куттирмади – оёққа туришим 

учун, ҳаётим яхшиланиши учун нимаики за-

рур бўлса, шу кунгача муҳайё этиб келиняпти. 

Бу Сизнинг биз каби аччиқ-чучук синовларни 

кўп ва хўб бошидан ўтказган аёлларга чексиз 

 эътиборингиз, ғамхўрлигингиз натижаси деб 

биламан. Ахир Сиз кўплаб ана шундай тақдир-

дош, қисматдош ҳамюртларим қатори менга 

ҳам эртанги кунга умид бердингиз, яна ёшлик 

йилларимдаги каби орзулар билан яшашни ўр-

ганяпман.
Хонобод шаҳар ҳокимлигида Мухтасархон 

Қосимова деган аёл бор. У бир куни «Президен-

тимиз ташаббуси билан «Аёллар  дафтари» 

юритилади энди, сизни ҳам рўйхатга қўшдик», 

деб қолди. Айтгани каби ҳадемай ҳаётимда 

ёруғ кунлар бошланди: биринчи нав батда бир 

пайтлар дори-дармон учун гаровга берилиб, 

йўқолиб кетган паспортим ўрнига янгисини 

беришди. Тезроқ соғайиб кетишим учун ни-

маики зарур тиббий ёрдам  бўлса, бепул кўр-

сатила бошланди. Айтишга андиша қиламан, 

ота-онамдан қолган тураржой ниҳоятда ха-

роб, устига-устак, озодликдан маҳрум қилин-

ган укам эртами-индин қайтса, у ерга ҳам сиғ-

май қоламанми, деган ҳадик хаёлимдан кет-

масди. Ахир ота-боболаримиз «ҳар ким ёққан 

чироқ энг аввало ўз оиласини ёритади» деб бе-

жиз айтишмаган.
Масъуллар дардимни ҳис этишганига қу-

вонаман: давлат томонидан менга кутилма-

ганда икки хонали, шинам, файзли квартира ҳадя 

этилди. Мана, янги уйда ҳаётдан завқ, яхши ин-

сонлар меҳридан куч олиб яшаяпман. 

Айтаманки, гарчи «Аёллар дафтари»да бўл-

сам-да, дунёдаги энг бой инсонлардан-да бахт-

лироқман бугун...
Шундай оқилона сиёсат юритаётганингиз, 

аёлларга бўлган юксак эътиборингиз ва биз каби 

бир мададга муҳтожларга бўлган чексиз меҳрин-

гиз учун ташаккур!
Аллоҳ мудом йўлингизни, Сизнинг тимсолин-

гизда Ўзбекистонимизнинг йўлини ёруғ қилсин! 

Биз ҳаётда рўшнолик кўраётган оналар, аёллар 

шундай дуодамиз...

Эҳтиром ила,

Одинахон ЖЎРАБОЕВА

Андижон вилояти,

Хонобод шаҳри,
Фитрат номли маҳалла

ДУНЁДАгИ ЭНг БАХТИЁР АЁЛМАН

...«Аввало онангизга ва яна бир бор онангизга яхшилик қилинг», деган муборак ҳадисга амал қилиб, мўътабар оналаримиз, 
 қадрли опа-сингилларимиз, дилбар қизларимизга эътибор ва ғамхўрлик кўрсатишни инсоний бурчимиз, деб биламиз.

Кимёгарлар 
фарзандлари учун 

Ҳар йили май ойининг тўртинчи якшанбаси «Кимёгар-
лар куни» байрами сифатида нишонланади. Шу муно-
сабат билан жорий йилда ҳам ўтказилган тадбир ва ба-
диий кечаларда фаол ишчи-ходимлар муносиб тақдир-
ланди. 

Бола кулса, дунё кулади
Халқаро болаларни ҳимоя қилиш куни муносабати би-
лан Давлат муассасалари ва жамоат хизмати ходим-
лари касаба уюшмаси Қарши шаҳар кенгаши тасарру-
фидаги бошланғич ташкилотлар ҳам болажонларга қу-
вонч улашишга ҳаракат қилишди.

яқинда бир гуруҳ ўқувчилар 
ва касаба уюшма фаоллари 
учун қадимий ва ҳамиша 

навқирон Самарқанд шаҳрига 
саёҳат уюштирилди. Саёҳатчи-
лар шаҳарнинг диққатга сазо-
вор жойларида бўлишди, тарихий 
обидаларни зиёрат қилишди. 

Туман кенгаши касаба уюшма 
фаоллари учун Бухоро ва Хива 
шаҳарларига ҳам саёҳатлар 
уюштиришни режалаштирмоқда.

Бегмат БОБОРАҲМАТОВ,
меҳнат фахрийси
Чироқчи тумани

Унутилмас кун

Байрам тадбирлари доира-
сида ишчиходимлар ва 
уларнинг фарзандлари учун 

Фарғона шаҳридаги «Кимёгар» 
ёшлар маданият боғида байрам 
сайли ташкил этилди. Болажон-
лар турли хил кўнгилочар ўйин 
ва мусобақаларда қатнашишди. 
Уларга совғалар улашилди. Ма-

даният боғидаги аттракционлар 
жажжи ўғилқизлар учун бепул 
хизмат кўрсатди.

Шавкат ТОИРОВ,
Кимё ва фармацевтика саноати 

ходимлари касаба уюшмаси 
Республика кенгаши раисининг 

ёшлар масалалари бўйича 
маслаҳатчиси

Ходимларга яна 
бир қулайлик

«Ўзметкомбинат» АЖда яна бир эътиборли воқеа рўй 
берди. Электрда пўлат эритиш цехининг эски ошхонаси 
замонавий меъморчилик усулида мукаммал таъмир-
ланди. 

Шу муносабат билан бў-
либ ўтган тадбирда Бе-
кобод шаҳар ҳокими За-

фар Файзуллаев, «Ўзметкомби-
нат» АЖ бош директори Рашид 
Пирматов ва меҳнат фахрий-
лари, ишчиходимлар қатнашди.

Сўзга чиққанлар ишлаб чиқа-
риш заҳматкашларини янги 
бино билан қутлаб, комбинат 
фаолиятига муваффақият тила-
дилар.

янги ошхонада дастурхон 

ёзилиб, таомлар тортилди. 
Ушбу ошхона 220 кишига 

хизмат кўрсатишга мўлжаллан-
ган. Ошхона таркибида овқат-
ланиш зали, идиштовоқ ювиш, 
 таомларни тайёрлаш, гўшт, 
сут ва сабзавот маҳсулотлари 
сақлаш хоналари ҳам бор.       

Ошхона замонавий стол
стул ҳамда мебель жиҳозлари, 
асбобускуналар билан тўлиқ 
таъминланди.

Ўз мухбиримиз

Туҳфа
Қашқадарё
вилояти

***

Хусусан, вилоят ички ишлар 
ходимларининг 500 на-
фар фарзанди учун Қарши 

шаҳридаги истироҳат боғига 
чипталар тақдим этилди. яна бо-
лажонларга 2 миллион 60 минг 
сўмлик китоблар совға қилинди.

«Ипотека банк»нинг Қашқа-
дарё вилояти филиали ходим-
ларининг 80 нафар фарзанди 
эса «Вилоят қўғирчоқ театри»га 
қув ноқ томошага олиб борилди. 
Жажжи ўғилқизлар ширинлик

лар билан сийланди.
«Ватанпарвар» ташкилоти 

Шаҳрисабз автомобиль мак-
таби ташаббуси билан шаҳардаги 
26мактабгача таълим ташкило-
тида қувноқ тадбир ўтказилди. 
Унда муассаса тарбияланувчи-
лари ўртасида спорт мусобақаси 
ҳам ташкил этилиб, фаол ишти-
рокчилар автомактаб жамоаси 
томонидан муносиб тақдирланди.

Акмал АБДИЕВ,
«Ishonch»

Ички туризм

Кўнгилли саёҳат
Таълим ва фан ходимлари касаба уюшмаси Чироқчи 
тумани кенгаши аъзоларнинг бўш вақтини мазмунли 
ва мароқли ўтказишга алоҳида эътибор қаратиб кел-
моқда.

Тўғридантўғри музокаралар ўтказиш йўли 
билан ўтказиладиган савдога такроран «Ўз-
миллийбанк» АЖ Марказий амалиёт филиа-
лининг 03.06.2021 йилдаги 011566/02сонли 
буюртманомасига асосан, филиал баланси-
даги Тошкент вилояти, Зангиота тумани, «Ўр-
таовул» ҚФЙ, Алишер Навоий кўчаси, 80уй 
манзилида жойлашган, умумий ер майдони 
0,1975 га., умумий қурилиш ости майдони 
699,02 кв.м. бўлган «Ишлаб чиқариш цехи 
бино ва иншоотлари» қўйилмоқда.

Объектнингбошланғичбаҳоси– 1 182 
310 400 сўм.

Савдо 2021 йил 15 июнь куни соат 16:00 
да Тошкент шаҳар, Юнусобод тумани, Амир 
Темур кўчаси, 101уйда бўлиб ўтади. Мазкур 
объект шу куни сотилмай қолган тақдирда, 
такрорий савдо 2021 йилнинг 31 декабрига 
қадар ҳар ҳафтанинг сешанба ва жума кун-
лари соат 16:00 да бўлиб ўтади.

Савдода иштирок этиш учун буюртмано-
маларни қабул қилиш савдодан уч соат ол-
дин, соат 9:00 да тўхтатилади.

Савдо ғолиби «Харидор»га қуйидаги
мажбуриятларюклатилади:

– савдо ғолиби (Харидор) савдо натижа-
лари тўғрисидаги баённомани имзолагандан 
сўнг 5 кун муддат ичида Сотувчи билан объ-

ектнинг олдисотди шартномасини расмий-
лаштириб, жами сотилиш қийматининг 51 
(эллик бир) фоизини бошланғич тўлов си-
фатида амалга ошириш ва объект сотилиш 
баҳосининг қолган қийматини олдисотди 
шартномаси имзолангандан сўнг фоизсиз 
муддатли тўлов асосида, яъни 6 (олти) ойлик 
имтиёзли давр билан 2 (икки) йил мобай-
нида тасдиқланадиган тўлов графикка асо-
сан оймаой тўлаш;

– ҳужжатларни расмийлаштиришдаги 
тўловлар, «Савдо ташкилотчиси»га тўлана-
диган комиссион тўловлар ҳамда юзага ке-
ладиган бошқа барча харажатлар «Хари-
дор» маблағи ҳисобидан амалга оширилади;

– объектни зарардан, ёнғиндан ва та-
биий офатлардан «Харидор» томонидан 
шартноманинг тўлиқ муддатига суғурта қил-
дириш.

Талабгорлар томонидан сотиб олиш 
нархи ва тўлов муддатлари тўғрисидаги 
таклифлар талабларга мувофиқ тузилиб, 
муҳрланган конвертларга жойлаштирилган 
икки нусхада тақдим этилиши шарт. 

Мазкур объект бўйича тўғридантўғри му-
зокаралар ўтказиш йўли билан ўтказилади-
ган савдода икки ва ундан ортиқ талабгорлар-
дан аризалари тақдим этилганда, сотувчи – 

мулк эгаси томонидан ўз аризасида энг юқори 
нархни энг қисқа муддатда тўлашни таклиф 
этган талабгорни ғолиб деб топади. Битта та-
лабгор томонидан ариза тақдим этилган тақ-
дирда шартларга мувофиқ берилган таклифи 
мос келган ҳолда ғолиб аниқланади.

Савдода иштирок этиш истагини бил-
дирган шахслар «Закалат пули тўғриси-
даги келишув»ни имзолагандан сўнг объект 
бош ланғич баҳосининг 2 (икки) фоизидан 
кам бўлмаган миқдордаги закалат пулини 
«TASHKENT REALTOR SERVICE» МЧЖнинг 
ҳисобрақамига (банк: «Ипак йўли» АИТБ 
Тошкент шаҳри Миробод филиали, ҳ/р: 
20208000804876496001, МФО: 01101, СТИР: 
301 743 808) тўлашлари лозим.

Риелторлик хизматларининг миллий 
стандарти (2сон РХМС)га асосан талаб-
горларга кўчмас мулк бозорида ахборот ва 
маслаҳат хизмати кўрсатиш тўғрисида шарт-
номалар тузилади.

Савдода қатнашиш учун талабгорлар
қуйидагиҳужжатларнитопширишикерак:

–юридикшахсларучун – давлат рўйха-
тидан ўтказилганлик тўғрисидаги гувоҳно-
манинг нусхаси, ишончли вакил иштирок 
этганида қонун хужжатларида белгиланган 
тартибда расмийлаштирилган ишонч нома 

ва унинг шахсини тасдиқлайдиган ҳужжат 
нусхаси;

 –жисмонийшахсларучун – паспорт 
нусхаси, ишончли вакил иштирок этганида 
қонун ҳужжатларида белгиланган тартибда 
расмийлаштирилган ишончнома ва унинг 
шахсини тасдиқлайдиган ҳужжат нусхаси;

– закалат пули тўланганини тасдиқлайди-
ган ҳужжат нусхаси;

– сотиб олиш нархи ва тўлов муддатлари 
тўғрисидаги таклифлар талабларга мувофиқ 
тузилиб, муҳрланган конвертларга жойлашти-
рилган ҳолда икки нусхада тақдим этилади.

 Тақдим этилган ҳужжатларнинг барча 
варақлари талабгорнинг имзоси, агар талаб
гор юридик шахс бўлса, унинг муҳри ва ва-
колатли шахснинг имзоси билан тасдиқлан-
ган бўлиши керак.

 Талабгорлардан буюртманомалар ва 
конвертлар эълон чиққан кундан бошлаб 
расмий иш кунлари соат 9:00 дан 16:00 гача 
Тошкент шаҳри, яккасарой тумани, Шота 
Рус тавели кўчаси, 68А уйда қабул қилинади.

Савдода иштирок этиш учун талабгор-
лар realtorservice@mail.ru электрон почта 
ёки 951707813 телефонига мурожаат қи-
лишлари мумкин.

Лицензия RR – №0008

«TASHKENT REALTOR SERVICE» мчЖ
 тўғридан-тўғри музокаралар ўтказиш йўли билан ўтказиладиган савдога таклиф этади! 

Эълон

яқин кунларда она бўлиш арафа-
сида турган Севара Баҳриддиновага 
 бошқарма маъмуриятининг 2021 йил 

29 апрелдаги огоҳлантириш хати келди. 
Унда штат жадвалига қисқартириш кири-
тилгани боис, у ишдан бўшатилаётгани 
баён этилган эди. Шундоқ ҳам ҳомиладор-
лик таътили тадоригини кўраётган аёл ўз 
ҳолатини тушунтиришга интилди. Аммо... 

Шундан сўнг у Олий Мажлис Сенати, 
Бандлик ва меҳнат муносабатлари вазир-
лигига шикоят хати йўллади. 

Масалани Ўзбекистон касаба уюшма-
лари Федерацияси Меҳнат инспекция-
сининг Самарқанд вилояти бўйича ҳуқуқ 
 инспектори тармоқ касаба уюшмаси ва-
киллари билан ҳамкорликда ўрганиб 
чиқди.

Ўрганишлардан маълум бўлдики, Се-
вара Баҳриддинова Самарқанд давлат уни-
верситетининг экологик муҳофаза йўна-
лиши бўйича мутахассислик дипломига 
эга. Етти йилдирки, шу соҳада меҳнат қи-
либ келмоқда.

– Бошқарма мутасаддиларига Меҳнат 
кодексининг 237моддасига зид иш тутил-
ганини тушунтиришга интилдик, – дейди 
Ўзбекистон касаба уюшмалари Федерация
 си Меҳнат инспекциясининг Самарқанд 
вилояти бўйича ҳуқуқ инспектори Улуғбек 
Ғаниев. – Улар ҳам ҳомиладор аёллар ва 
уч ёшга тўлмаган боласи бор аёллар билан 
тузилган меҳнат шартномаси иш берувчи-
нинг ташаббуси билан бекор қилинишига 
йўл қўйилмаслигини англашди.

Касаба уюшмалари ва бошқарма бош
лиғининг биринчи ўринбосари Г.Абду-
раҳмонов ўртасидаги музокаралардан 
сўнг бир қарорга келинди. Жамоат таш-
килоти аралашуви билан мурожаатчи Се-
вара Баҳриддинова ўз иш ўрнида қолади-
ган бўлди. 

Айни пайтда шу ташкилотдаги иш ўрин-
лари қисқаришга тушган яна 4 нафар хо-
димга тааллуқли мурожаатлар ҳам тегиш
лилик даражасида ўрганилмоқда.

Назаримизда, Экология ва атроф
муҳитни муҳофаза қилиш давлат қўми-
таси раҳбариятининг 2021 йил 7 апрел-
даги 130сонли буйруғининг мазмунмоҳи-
яти жойларда тўғри англаб етилмаяпти. Бу 
эса гувоҳи бўлганингиздек, бир қатор ту-
шунмовчиликлар, фуқароларнинг овора 
бўлиш ларига сабаб бўляпти.

Самарқанд
вилояти

Касаба уюшмаси 
аралашгач...

СеВАРА 
ишдан 

бўшатилмайдиган 
бўлди

Ўзбекистон Республикаси Экология 
ва атроф-муҳитни муҳофаза қилиш 
давлат қўмитасининг  бошқарув 
ходимлари сонини мақбуллашти-
ришга оид буйруғи қўмитанинг 
Самарқанд вилояти бошқарма-
сини «арининг ини»дек тўзғитиб 
юборди. Ахир шу буйруқда 20 на-
фардан зиёд ходимга ўз иш ўрин-
лари билан хайрлашиш таклифи 
берилган эди-да.

Нурилла ШАМСИЕВ,
          «Ishonch»

Унда Федерация аппа-
ратининг ёшлар би-
лан ишлаш, Мада-

ниймаърифий ва спорт 
ишлари бўлимлари масъул 
ходимлари ҳамда тиббиёт 
муассасаси шифокор-
лари, бемор ўғилқизлар 
ва отаоналари иштирок 
этишди.

Ҳозир марказда 
респуб ликамизнинг турли 
ҳудудларидан келган 52 
нафар бемор бола даво-
ланмоқда. Имрон Парда-
боев ҳам улардан бири. 
У тўрт ойдирки, шу ерда. 
Шифокорлар унга лимфа 
тугунлари зарарланиши 

ташхисини қўйишган.
– Бу ерга келгани-

мизда ўғлимнинг аҳволи 
анча оғир эди, – дейди 
И.Пардабоевнинг онаси. 
– Чунки лимфа тугуни яра 
бўлиб, йиринглаб, шишиб 
кетган эди. Бугунга келиб, 
боламнинг саломатлиги 
анча яхшиланди. Врачлар-
нинг эътибори ва ғамхўр-
лиги туфайли у дарддан 
астасекин фориғ бўляпти. 
Худо хоҳласа, тез орада 
муолажаларни тугатиб, 
уйга қайтамиз.

– Бемор болаларни 
соғлом ҳаётга қайта-
риш учун бу ерда барча 

шароит лар яратилган, – 
 дейди марказнинг бола-
лар бўлими бошлиғи Дав-
рон Раҳимов. – Доридар-
мон ва озиқовқат тўлиқ 
давлат ҳисобидан. Мав-
риди келганда, шуни ҳам 
айтиш жоизки, беморлар 
орасида ота онаси ло-
ақал ойда бир бор йўқла-
майдиганлари ҳам бор. 
яқинларининг дийдо-
рига муштоқ фарзандлар 

эшикка термулиб, кун са-
найдилар. Шундай кез-
ларда биз уларни юпатиш, 
хаста дилларига таскинта-
салли бериш учун сўз то-
полмаймиз, жавдираб 
турган кўзларига тик қа-
рай олмаймиз. яхшиямки, 
давлатимиз уларни қа-
ровсиз ташлаб қўймаяпти. 
Шунинг шарофати ўлароқ, 
турли саналар муносабати 
билан байрам тадбирлари, 
хайрия акция лари ўтказ
япмиз, уларга ҳомийлар-
нинг совғасаломларини 
улашяпмиз.

Хайрия тадбири даво-
мида Федерация томони-
дан марказда даволанаёт-
ган болаларга бошданоёқ 
кийимкечак ва санитария 
гигиена воситалари совға 
сифатида топширилди.

етакчилар анжумани
Тошкент
шаҳри

Семинарда маърузачилар жа-
моа шартномаларини тузиш 
ва ижросини назорат қилиш, 

меҳнат муҳофазасига риоя этиш, ка-
саба уюшмаси бюджетини режа-
лаштириш ва ҳисоботини юритиш, 
санаторий ва дам олиш уйларига 
йўлланмалар бериш тартиби хусу-

сида маълумот беришди.
– Ўқувсеминар давомида бир-

лашган қўмитанинг келгусидаги режа-
ларини тузиш, бошланғич ташкилот 
раислари ўртасида иш тажрибала-
рини оммалаштириш, иш жойларида 
бошланғич касаба уюшма ташкилот-
лари нуфузини кўтариш борасида 

фикр алмашилди, – дейди Тадбир-
корлик, бизнес ва хизмат кўрсатиш 
соҳалари ходимлари касаба уюшмаси 
Тошкент шаҳар бирлашган қўмитаси 
раиси Дилфуза Исмоилова. 

Cеминар доирасида иштирокчи-
лар ўртасида спорт мусобақалари 
ўтказилди. Унда бошланғич ташки-
лотлар раислари спортнинг шах-
мат, шашка, дартс, бадминтон, стол 
тенниси ва волейбол каби турлари 
 бўйича ўзаро беллашишди.

Тадбиркорлик, бизнес ва хизмат кўрсатиш соҳалари ходим-
лари  касаба уюшмаси Тошкент шаҳар бирлашган қўмитаси 
ташаббуси билан Бўстонлиқ туманида жойлашган «Угам» 
оромгоҳида ўқув-семинар ўтказилди. Унда бирлашган қўмита 
таркибидаги қирққа яқин корхона ва ташкилотнинг касаба 
уюшма қўмитаси раислари ва фаоллари  иштирок этди. 

Аъзам АБУЛФАЙЗОВ,
          «Ishonch»

Тадбир

Ўзбекистон касаба уюшмалари Федерацияси  
Халқаро болаларни ҳимоя қилиш куни муно-
сабати билан Республика ихтисослаштирилган 
фтизиатрия ва пульмонология марказида да-
воланаётган болалар учун хайрия тадбири ўт-
казди.

жажжи вужудлардаги оғир 
дардларга малҳам улашиб

Ғуломжон 
МИРАҲМЕДОВ,

«Ishonch»

***

Ўқув

Янгилик

саҳифаларига олтин ҳарфлар билан муҳрланади.  

Ўзбекистон Республикаси Президенти 
Шавкат Мирзиёев Тожикистон Респуб
ликаси Президенти Эмомали Раҳмон
нинг таклифига биноан келаётган ҳаф
тада расмий ташриф билан ушбу мамла
катда бўлади. Бу Шавкат Мирзиёевнинг 
 Президент лавозимидаги Тожикистонга 
тўртинчи ташрифи. Сўнгги марта дав
латимиз раҳбари Душанбега 2019 йилда 
Осиёда ҳамкорлик ва ишонч чоралари 
бўйича кенгашнинг бешинчи саммитида 
иштирок этиш учун ташриф буюрганди.

Президентимизнинг бўлажак ташрифи 
арафасида Ўзбекистон Миллий ахборот 
агентлиги – ЎзА Бош директори  Абдусаид 
КЎЧИМОВ ва Тожикистон Миллий ах
борот агентлиги – «Ховар» директори 
 Саидали СИДДИҚ мамлакатларимиз ўр
тасидаги ҳамкорликнинг бугунги ҳолати 
ва истиқболлари ҳақида суҳбатлашди.

А.Кўчимов: – Ҳурматли Саидали Ражабали, 
мамлакатларимиз ҳамкорлиги тарихида янги 
саҳифа очилган кунларни яна бир бор эсга олсак. 
Маълумки, 2018 йил 910 март кунлари Ўзбекис
тон Республикаси Президенти Шавкат Мирзиёев 
Тожикистон Республикасига илк давлат ташрифи 
билан борган эди. Ушбу ташриф икки мамлакат 
тарихида янги даврни бошлаб берди, десак айни 
ҳақиқатни айтган бўламиз.

С.Сиддиқ: – Бу чиндан ҳам тарихий воқеа 
бўлди, негаки Ўзбекистон давлат раҳбари қарийб 
20 йилда илк бор мамлакатимизга давлат ташрифи 
билан келди.

А.Кўчимов: – Мазкур ташрифга Ўзбекистонда 
алоҳида тайёргарлик кўрилганди. Президентимиз 
Душанбега боришидан олдин икки мамлакат ўр-
тасида кўп йиллардан бери ечилмай, газак олиб 
ётган кўплаб муаммолар ўзаро мулоқот, бирби-
рини тушуниш ва манфаатларини ҳурмат қилиш 
асосида кетмакет ечилди. Мамлакатларимиз раҳ-
барларининг саъйҳаракатлари билан Ўзбекистон 
ва Тожикистон ўртасидаги давлатлараро чегара-
ларни делимитация қилиш масалалари тўлиқ ҳал 
этилди. Тошкент ва Душанбе шаҳарлари ўртасида 
авиаташувлар, темир йўл қатнови қайта тикланди. 
Самарқанд – Панжикент оралиғида А377 халқаро 
автомобиль йўли очилди. Ўзбекистон – Тожи-
кистон давлат чегарасида ўтказиш пунктлари ўз 
ишини тиклади, бу чин маънода биродар халқла-
римизнинг байрамига айланиб кетди.

 С.Сиддиқ: – Бундан олдинроқ, 2017 йил март 
ойида Душанбе шаҳрида «Ўзбекистонда ишлаб 
чиқарилган» бренди остида миллий маҳсулотлар 
кўргазмаси ва икки мамлакат ишбилармон доира 
вакилларининг бизнесфоруми муваффақиятли 
ўтказилганди. Ушбу тадбирлар минг йиллардан 
буён ёнмаён яшаб, бордикелди қилиб келган, 
дини, урфодатлари муштарак халқларимизнинг 
мустақилликдан сўнгги илк учрашуви бўлганди гўё.

А.Кўчимов: – Ўзбекистонда ишлаб чиқарил-
ган маҳсулотларни кўришга келган душанбелик
лар ҳайрат ва ҳавас билан бизнинг маҳсулотла-
римизни томоша қилгани, ён қўшнимиз шундай 
ютуқларга эришяптими, музлаткичлар, телевизор-
лар, мобиль телефондан тортиб енгил ва юк авто-
мобиллари, автобуслар, қишлоқ хўжалиги ва мах-
сус техникаларни ишлаб чиқаряптими, деган дил 
изҳорларини интернет орқали ўқигандик, ўзимиз 
ҳам ёритгандик.

С.Сиддиқ: – Бу тадбирни яхши эслайман. Сўнг 
Президентимизнинг ташрифи чоғида Тошкентда 
ҳам «Тожикистонда ишлаб чиқарилган» номли худди 
шундай кўргазма ташкил этилиб, унга ташриф буюр-
гандик. Кўргазмада мамлакатимизнинг 60 дан зиёд 
йирик саноат корхоналари, шу жумладан, «Талко», 
«Гаюр цемент», «Моҳир цемент», «Фароз», «Шири 
Душанбе», «Ангишт», «Намаки Ашт ва Хожимўмин», 
«Қолинҳои Қайроққум», «Амири», «Маколли», «Оби 
зилол» каби компаниялар ҳамда металлургия, озиқ
овқат, машинасозлик, мудофаа, кимё, кўмир ва енгил 
саноат тармоқларидаги йирик корхоналарнинг маҳ-
сулотлари намойиш этилган.

А.Кўчимов: – Бугун бу гапларни айтиш осон-
дай туюлади. лекин бир дарёдан сув ичиб, ён-
маён яшаб келган икки халқнинг чорак аср бор-
дикелди қилмагани ортидан бегонадай бўлиб 
қолгандик.

С.Сиддиқ: – Бу ҳақда ўйлашнинг ўзи азобли: 
қачонлардир бирбирининг борлиғи бўлган одам-
лар бир зумда бегона бўлиб қолишлари мумкин 
экан. Ҳозир Рудакий деб номланадиган ленин ту-
манимизда кўплаб ўзбеклар тотувликда яшаган ва 
яшайди. Айний темир йўл станцияси (Душанбега 
яқин) олдида жойлашган, мен туғилиб ўсган Ново-
бод қишлоғимизда қаршиликлар яшайди. Биз бир 
мактабда ўқиганмиз, биз тожик синфларида, улар 
эса ўзбек синфларида. Бироқ, ҳеч қачон бирби-
римизни бегоналардек ҳис қилмаганмиз.

А.Кўчимов: – Бизда ҳам шундай бўлган. Мен 
Тожикистон билан чегарадош Самарқанд вилояти-
нинг Ургут туманида туғилганман. У ерда тожиклар 
кўп бўлган. Ҳар бир тўйда тожик қўшиқкуйлари 
жаранглаган. Умуман олганда, биз, ўзбек ва то-

жикларнинг фақатгина менталитетимиз бир хил 
эмас, қўшиқларимиз ҳам жўр бўлиб жаранглайди, 
чунки оҳангдошлиги ҳам бирбирига ўхшаш... Ма-
салан, «Шашмақом»ни олайлик. Тожикчадан тар-
жима қилганда, «Олти мақом» деган маънони анг
латади. Бу куй бошланганда, у ўзбек тилида ижро 
қилинадими ё тожик тилидами, буни олдиндан би-
лиш қийин.

С.Сиддиқ: – Нафақат мусиқамизда, балки 
расмрусумлар ва диний маросимларимизда ҳам 
кўплаб умумий жиҳатлар бор. Бизни муштарак та-
рихий тақдир, дин, ўхшаш маданий қадриятлар, 
анъана ва урфодатлар бирлаштиради, таомла-
римиз, кийимларимиз ҳам деярли бир хил. Бош
 қа миллат вакиллари одам гавжум жойда ташқи 
кўринишдан тожик билан ўзбекнинг фарқига бо-
ришга қийналади. Ўзбеклар ҳам, тожиклар ҳам 
бирбирининг бой маданий меросининг неъмат-
ларидан фойдаланади.

Буларнинг барчаси мустақиллигимизнинг илк 
йилларида унутилгандек гўё. Чегара ёпилди, одам-
лар эса чегаранинг икки томонида яшайдиган қа-
риндошлариникига бора олмасди.

А.Кўчимов: – Ўзбекистонлик тадбиркор ёнида 
харидор бўла туриб, ўз маҳсулотига узоқдан мижоз 
ахтаришга мажбур эди. Ўйлайманки, Тожикистонда 
ҳам ўз маҳсулотини сотишда шундай муаммо эди.

Шавкат Мирзиёев Ўзбекистон Президенти 
бўлгандан сўнг ўзаро муносабатлардаги музлар 
эриди, халқларимиз бирбири билан яна топишди. 
Ўзбекистон ва Тожикистоннинг мана шу 45 йил 
ичида ўзаро муносабатларда эришган ютуқларини 
бошқа мамлакатларга бемалол намуна қилиб кўр-
сатса бўлади, буни халқаро экспертлар ҳам эъти-
роф этмоқда. Шундай эмасми?!

С.Сиддиқ: – Худди шундай!
А.Кўчимов: – Мен бежиз суҳбатимизни ўзаро 

алоқалар тарихида янги даврни очиб берган 
воқеа лардан бошламадим. Маълумки, Марказий 
Осиё халқларининг тенг ярми Ўзбекистонда ис-
тиқомат қилади. Ўзбекистон ва Тожикистон на-
фақат географик жойлашувига кўра, балки тарихан 
ва тақдири чамбарчас боғлиқ мамлакатлар ҳисоб
ланади. Шунинг учун Ўзбекистон Президенти 
Шавкат Мирзиёев давлат раҳбари сифатидаги фа-
олиятининг илк кунларидан бошлаб Марказий 
Осиё мамлакатлари, жумладан, Тожикистон билан 
ҳам алоқаларни мустаҳкамлашга эътибор қаратди. 
Шу жиҳатдан Тожикистон Республикаси Прези-
денти Эмомали Раҳмоннинг 2018 йил август ойи
 да давлат мақомидаги Ўзбекистонга илк ташрифи 
мамлакатларимиз ўртасидаги яқин сиёсий му-
лоқотнинг давоми бўлганди. Сиз мамлакатингиз 
делегацияси таркибида бўлгансиз ва ташриф даво-
мида икки мамлакат Президентлари сиёсий, сав-
доиқтисодий, транспорт, сувэнергетика ва бошқа 
муҳим соҳалардаги ўзаро алоқаларни мустаҳкам-
лашга оид долзарб масалаларни муҳокама қилга-
нини ўзингиз кўргансиз. Амалга оширилган улкан 
ва пухта ҳамкорликдаги ишлар самараси ўлароқ, 
мамлакатларимиз ўртасида Стратегик шериклик 
тўғрисидаги шартнома имзоланди. Бу ўзаро муноса-
батларда янги давр бошланганидан далолат беради. 
Умуман олганда, музокаралар якунлари бўйи  ча 28 та 
икки томонлама ҳужжат имзоланган эди.

С.Сиддиқ: – Ушбу ташрифдан кейин ҳам Пре-
зидентларимиз турли халқаро саммитлар доира-
сида бир неча бор учрашди. Ўзбекистон Президенти 
Осиё  да ҳамкорлик ва ишонч чоралари бўйича кен-
гашнинг (ОҲИЧК) бешинчи саммити доирасида 2019 
йил 1415 июнь кунлари Душанбе шаҳрида бўлди. 
Давлатларимиз раҳбарларининг турли саналар му-
носабати билан ёки долзарб масалалар юзасидан 
телефон мулоқотлари доимий тус олди. Мамлакатла-
римиз ҳукуматлари, вазирлик ва идоралари, ҳудуд-
лари ўртасида делегациялар алмашинувлари мунта-
зам амалга оширилмоқда.

А.Кўчимов: – Бу Ўзбекистон билан Тожикис
тон ўртасидаги ўзаро ҳамкорлик икки мамлакат 
халқларининг узоқ муддатли манфаатларига жа-
воб берадиган, Марказий Осиё минтақасида тинч-
лик, барқарорлик, хавфсизлик ва изчил ривожла-
нишни таъминлашда асосий омил бўладиган дара-
жага кўтарилганидан далолат беради.

С.Сиддиқ: – Ҳақиқатан ҳам, икки мамлакат ўр-
тасидаги тожиклар ва ўзбекларнинг кўп асрлик 
дўстлигига асосланган ўзаро манфаатли муноса-
батлар сўнгги 4 йил ичида сифат жиҳатидан янги 
даражага кўтарилди. Бугунги кунда Тожикистон 
билан Ўзбекистон ўртасида сиёсий, иқтисодий ва 
маданий соҳаларда 70 дан ортиқ келишувлар им-
золанган. Айни пайтда Тожикистонда ўзбек капи-
тали, Ўзбекистонда эса тожик капитали иштироки-
даги ўнлаб корхоналар фаолият юритмоқда. Икки 
мамлакат ишбилармон доиралари ўртасида тўғри-
дантўғри амалий алоқаларни йўлга қўйиш мақса-
дида Душанбе ва Тошкентда бизнесфорумлар ўт-
казила бошланди, Тожикистон ва Ўзбекистон Иш-
билармонлар кенгаши ташкил этилди.

А.Кўчимов: – Сўнгги йилларда маданийгу-
манитар алоқалар ҳам фаоллашиб, бу халқлари-
мизни яқинлаштиришга хизмат қилмоқда. Тош-
кентда Тожик миллий маданий маркази, Душан-
беда эса Ўзбек миллий маданий маркази очилди. 
Икки мамлакатда ҳам дарслар ўзбек ва тожик тил-
ларида ўтиладиган мактаблар, икки тилда чоп эти-
ладиган газеталар фаолият юритади. Делегация
ларнинг ўзаро ташрифлари, ижодий сафарлар 

ташкил этилмоқда, маданият кунлари, концертлар, 
кўргазмалар, анжуманлар ўтказилмоқда.

С.Сиддиқ: – Айтганча, яқинда, 1922 май кун-
лари Тожикистонда Ўзбекистон киноси кунлари ўт-
казилди. Икки халқ вакиллари иштирокида концерт-
лар, адабий учрашувлар ўтказиш анъанага айланди. 
Буларнинг барчаси яхши, албатта. Чунки маданият 
бу – умуман инсониятнинг ва алоҳида бир халқнинг 
энг юксак ютуғидир. Булар – моддий неъматлар, ил-
мийтехник кашфиётлар, маънавий қадриятлар, ада-
биёт ва санъат асарлари ва бошқалар. Шунинг учун 
маданий алоқалар мамлакатларнинг ташқи сиёсий 
фаолияти механизмида энг самарали воситалар-
дан бири ҳисобланади. Маданият, илмфан, адабиёт, 
санъат, бу –  бутун инсониятнинг бойлиги, улар че-
гара ва миллий тўсиқ билмайди. Бунда бирбири-
нинг тарихи ва маданиятини эътироф этиб, уларга 
ҳурмат билан муносабатда бўлиш жуда муҳим. Буни 
эса мамлакатлар ва халқлар ўртасидаги маданий ал-
машинув таъминлаши мумкин.

А.Кўчимов: – Шу маънода, Душанбеда Али-
шер Навоий номидаги боғнинг очилишини ҳамда 
Самарқандда тожик ва ўзбек адабиётларининг 
буюк намояндалари Абдураҳмон Жомий ва Али-
шер Навоий ҳайкаллари ўрнатилишини мамлакат-
ларимиз Президентларининг ҳурмат белгиси ва 
хайрли иши бўлди, дейиш мумкин. Бу воқеаларни 
тарихий деган бўлардим, бироқ бу нафақат тари-
хий, балки долзарб аҳамиятга эга, зеро, улар бизга 
ўзлигимизни эслатиб туради. Бугун уларни қайта 
тиклашимиз ва мустаҳкамлашимиз керак. Мен 
халқларимизнинг буюк вакиллари – Жомий ва На-
воий, Мирзо Турсунзода ва Жалол Икромийнинг 
Шароф Рашидов, Ғафур Ғулом, Зулфия билан дўст-
лиги, лойиқ Шерали ва Эркин Воҳидовнинг яқин-
лигини назарда тутяпман.

С.Сиддиқ: – Эркин Воҳидов ўтган асрнинг 
70йилларида халқларимиз дўстлиги ва ҳамкор-
лиги ҳақида кўп ёзган. Унинг бизнинг сайтда ҳам 
эълон қилинган бир шеъри ёдимда. Унда шундай 
сатрлар бор:

Биз икки ёндош юртга,
Қадрдон жондош юртга,
Қадимдан қондош юртга
Фарзанд бӯламиз, дӯстим.
Тожикчага тўғридантўғри таржима қилинса, 

тахминан шундай бўлади:
Мо ба ду дӯсти ҳампаҳлӯ,
Қадрдону ҷон ба ҷони диёр,
Аз қадим ҳамхуни диёр
Фарзанд мешавем, дӯстам.
 А.Кўчимов: – Бу шеърнинг номи «Тожик би-

родаримга» бўлиб, у Тошкентда, адашмасам, 1985 
йилда шоирнинг «Бедорлик» китобида чоп этилган.

Ҳозир сиз билан илдизлари узоқ ўтмишга бо-
риб тақаладиган ўзбектожик адабий алоқаларини 
ёдга олдик. Ушбу алоқалар турли шаклда намоён 
бўлиб, уларнинг бири, бу – икки тиллилик ёки зул-
лисонайн. Хабарингиз бор, Садриддин Айний, 
Абдурауф Фитрат, Аҳмаджон Ҳамди, Баҳриддин 
Азизи, Рашид Абдулло ва бошқалар ўз асарларини 
тожик ва ўзбек тилларида ёзган.

С.Сиддиқ:– Ҳа, шундай. Икки тиллилик нати-
жасида шеъриятда ўзига хос «ширу шакар» (матн 
икки тилда ёзилган) шеърий жанри ривожланди. 
Масалан, шоирларимиздан бири шундай ёзган:

 «Азизам, хуш келибсиз!» – гуфтаму оғӯш 
                                                                 бикшодам,
 Пас аз даҳсолаҳо аз дидани дидори 
                                                            ту шодам».
 Маро гуфтӣ: «Қалай, яхшимисиз, дӯсти 
                                                              азизи ман?»,
 Ба хушнудӣ бигуфтам: «Ту ҳамеша дар
                                                             дилу ёдам».
А.Кўчимов: – Ажойиб! Шоирга ҳурматимни 

изҳор этаман! Буни чин қалбимдан айтяпман. Бу 
фақат ғоя ва мазмун эмас, балки адабиёт жанр-
лари ва шакллари ҳам долзарб бўлиши мумкин-
лигидан далолат беради. Зеро, «ширу шакар» ҳо-
зирги нотинч дунёда муҳим бўлган уйғунлик ва 
ҳамжиҳатликдаги ҳаётнинг рамзидир.

С.Сиддиқ:– Бугун ҳамжиҳатлик ва уйғунликка 
интилиш мамлакатларимиз раҳбарлари сиёсий 
курсининг асосий мазмуни ҳисобланади.

А.Кўчимов: – Икки мамлакат етакчиларининг 
аввалги ташрифлари ҳақида фикр юритдик. Ўзбекис
тон ва Тожикистон Президентларининг қатъий сиё-
сий иродаси ва биргаликдаги саъйҳаракатлари ту-
файли сўнгги йилларда икки мамлакат ўртасидаги 
дўстлик, яхши қўшничилик, ўзаро ишонч ва бирби-
рини қўллабқувватлаш тамойилларига асосланган 
кенг қамровли ҳамкорлик алоқалари барча соҳада 
жадал ривожланиб бормоқда. Ушбу ижобий жара-
ённи изчил давом эттириш ва мамлакатларимиз ўр-
тасидаги ўзаро манфаатли муносабатларни сифат 
жиҳатдан янги босқичга олиб чиқиш мақсадида То-
жикистон Президентининг таклифига биноан Ўз-
бекистон Президенти Шавкат Мирзиёев келаётган 
ҳафтада мамлакатингизга расмий ташриф билан бо-
риши режалаштирилган. Бўлажак ташриф давомида 
мамлакатларимиз ўртасидаги стратегик шериклик 
муносабатларининг янги кун тартибини белгилаш, 
шунингдек, кўп қиррали алоқаларни йирик қўшма 
лойиҳа ва дастурлар асосида кенгайтириш мўлжал-
ланмоқда. Тожикистонда ушбу ташрифга қандай тай-
ёргарлик кўрилмоқда?

С.Сиддиқ: – Тайёргарлик авжида. Ҳозир Ўз-
бекистон Президенти расмий ташрифининг маз-

муний қисми тайёрланмоқда. Айтганча, Бош ва-
зирлар Қоҳир Расулзода ва Абдулла Ариповнинг 
яқинда бўлиб ўтган учрашувида бу ҳақда сўз юри-
тилган эди. Олий даражадаги тадбирлар дастурини 
мазмунан бойитиш, шу жумладан, ташриф даво-
мида имзоланиши кутилаётган ҳужжатлар лойиҳа-
лари кўриб чиқилди. Шунингдек, учрашувда савдо 
тартибтаомилларини соддалаштириш ва маҳсу-
лотларнинг икки мамлакат бозорларига кириши 
учун қулай шароитлар яратиш орқали ўзаро сав-
дони 2020 йилдаги 500 миллион доллардан яқин 
йилларда 1 миллиард долларгача ошириш бўйича 
чоралар муҳокама қилинди.

Тожикистон иқтисодий ривожланиш ва савдо 
вазири Завқи Завқизода ва Ўзбекистон инвести-
циялар ва ташқи савдо вазири Сардор Умурзоқов 
ўртасидаги учрашув чоғида ҳам Ўзбекистон раҳ-
барининг бўлажак ташрифига тайёргарлик ҳақида 
маълумот берилган эди. Тожикистон Ташқи ишлар 
вазирлиги Ўзбекистон Президентининг ташри-
фини ёритувчи журналистларни рўйхатдан ўтка-
зиш бошланганини эълон қилди.

Дастурнинг маданий қисмига келсак, айни 
пайт  да бизга Ўзбекистондан бир гуруҳ санъаткор-
лар келиши кутиляпти. Улар тожик ижрочилари 
билан бирга «Қоҳи Борбад» давлат мажмуасида 
Тожикистон ва Ўзбекистон Президентлари ишти-
рокида бўлиб ўтадиган «Дўстлик кечаси» концер-
тида иштирок этади.

А.Кўчимов:– Аввало савдоиқтисодий алоқа-
лар ривожига алоҳида эътибор қаратилмоқда. То-
жикистон Республикаси Бош вазири Қоҳир Расул-
зода бошчилигидаги делегациянинг шу йил 1415 
май кунлари Тошкентда Савдоиқтисодий ҳамкор-
лик бўйича ҳукуматлараро комиссиянинг 8йиғи-
лишида иштирок этгани бундан далолат.

Кейинги йилларда мамлакатларимиз ўртаси-
даги ўзаро савдо алмашинуви динамикасига назар 
ташласак, ижобий ўсишни кузатамиз. Пандемияга 
қарамай, ўтган йил савдо алоқалари изчил давом 
эттирилди. Ўзаро товар етказиб бериш ҳажми, хиз-
матларни ҳисобга олмаганда, кейинги икки йилда 
10 баробардан ҳам кўпайди. Бунда транспорт 
воситалари ва хизматлари, тўқимачилик ва пласт-
масса маҳсулотлари, маиший техника воситалари 
асосий ўринни эгаллади.

Қишлоқ хўжалиги техникасини йиғиш, қурилиш 
материаллари, тайёр тўқимачилик, озиқовқат ва 
бошқа маҳсулотлар ишлаб чиқариш бўйи  ча кели-
шувлар амалга оширилмоқда. Энергетика соҳаси-
даги ҳамкорлик мустаҳкамланиб боряпти. Ўзбекис
тон Тожикистонга табиий газ етказиб бермоқда, То-
жикистондан электр энергияси сотиб олиш ҳажми 
ортмоқда. Мамлакатларимиз транспорт ва халқаро 
транзит коридорларини ривожлантириш бўйича са-
марали ҳамкорлик қилиши мумкин.

С.Сиддиқ: – ёдингизда бўлса, давлатимиз раҳ-
бари муҳтарам Эмомали Раҳмон Душанбеда ҳам, 
Тошкентда ҳам Ўзбекистон билан муносабатлар 
Тожикистон учун ташқи сиёсатнинг асосий йўна-
лиши бўлганини ва бўлиб қолишини таъкидлаган 
эди. яъни, биринчи навбатда энг яқин қўшнилар 
билан муносабатларга эътибор қаратиш лозим. Бу 
муносабатлар самимий ва ишончли бўлиши керак 
ва биз бугун бунинг гувоҳи бўляпмиз.

Биз тожикларда «Аз хеши дур ҳамсояи наз-
дик беҳтар» – «яқин қўшни узоқдаги қариндош
дан яхши» деган мақол бор. Зеро, биронбир 
 қийинчилик туғилса, биринчи бўлиб айнан қўшни 
ёрдамга келади. Узоқдаги қариндош эса аксарият 
ҳолларда ёрдамга келишга улгурмайди.

А.Кўчимов: – Президент Шавкат Мирзиёев 
ҳам 2018 йили Тожикистонга давлат ташрифи 
чоғида «Қўшни Тожикистон билан дўстона муноса-
батларни ривожлантириш Ўзбекистон ташқи сиё-
сатининг устувор йўналишларидан бири ҳисобла-
нади. Икки томонлама муносабатларни янада юк-
сак даражага кўтариш ва уни янги амалий мазмун 
билан бойитишга тайёрмиз», деб таъкидлаган эди.

Россиянинг етакчи молия муассасаларидан 
бири «Совкомбанк» бош таҳлилчиси Михаил Ва-
сильев яқинда эълон қилинган «Ўзбекистон – Мар-
казий Осиёнинг янги йўлбарси» номли мақоласида 
шундай ёзади: «Осиё йўлбарслари» феномени ал-
лақачон иқтисодиёт дарсликларидан ўрин олган. 
Осиё йўлбарсларининг биринчи тўлқини – Жа-
нубий Корея, Сингапур, Тайвань ва Гонконг 1960
1990 йиллар оралиғида энг юқори чўққига кўта-
рилди. Бу мамлакатларда кузатилган жадал ўсиш 
1998 йилда содир бўлган Осиё инқирозидан сўнг 
барқарорлашди.

Ўзбекистон иқтисодиётининг реал ўсиш суръ-
ати бир неча йилдан буён 5 фоизни ташкил эт-
моқда ва бу шунчаки натижа эмас. Ўтган йили 
МДҲ мамлакатлари орасида коронавирус пан-
демиясига қарамай, яИМ ўсиши бўйича ижобий 
суръат қайд этган давлатлар сифатида фақат Ўзбе-
кистон ва Тожикистон эътироф этилди».

Айтингчи, Ўзбекистон ва Тожикистондаги 
иқтисодий сакрашни Сиз нимада кўряпсиз ва уни 
амалга оширишга тўсқинлик қиладиган омиллар 
ҳам борми? Агар бўлса, уларни ҳал қилиш бўйича 
қандай фикр, таклифлар билдирган бўлар эдингиз?

С.Сиддиқ: – Айрим майда бюрократизм ва 
жойларда ишлашни билмаслик ёки хоҳламас-
лик ҳолатларини ҳисобга олмаса, ҳамкорликни 
ривож лантириш йўлида жиддий тўсиқлар умуман 
йўқ, деб ҳисоблайман. Асосийси, мамлакатлари-

миз Президентлари ва ҳукуматларимиз ҳар қачон-
гидан ҳам муносабатларни сифат жиҳатидан янги 
даражага чиқаришни мақсад қилган. Академик Бо-
божон Ғофуров бир пайтлар ўзининг «Тожиклар» 
китобида ёзган халқларимиз тарихи ва мадания-
тининг яқинлиги ва ўхшашлиги мамлакатларимиз 
ўртасидаги ҳамкорликни кенгайтириш учун қулай 
асослар яратади.

«Совкомбанк» таҳлилчиси М.Васильевнинг сўз-
лари ҳақида гапирадиган бўлсам, у бундай  фикрга 
далилларни таҳлил қилиш асосида келган, деб ўй-
лайман. Далиллар эса шундан далолат берадики, 
ҳақиқатан ҳам ўтган йили коронавирус пандемия-
сига қарамасдан Ўзбекистон ва Тожикистон МДҲда 
энг юқори иқтисодий натижаларга эришди. Мисол 
учун, Евроосиё тараққиёт банкининг (ЕОТБ) ҳисо-
ботида айтилишича, Тожикистон ушбу банкка аъзо 
давлатлар орасида пандемия шароитида иқтисо-
дий ўсишни кўрсатган ягона мамлакат бўлди.

М.Васильев биринчи ва иккинчи тўлқиннинг 
«Осиё йўлбарслари»ни мисол қилиб, «Энди учинчи 
тўлқиннинг вақти келди», дейди. Дарҳақиқат, нега 
энди Ўзбекистон ва Тожикистон шу тўлқиннинг 
локомотиви бўлмаслиги керак? Ахир ҳозир ик-
кала мамлакатда ҳам Жанубий Корея, Сингапур, 
Тайвань, Индонезия ва Малайзиянинг порлаш 
вақтида бўлган барча имкониятлар бор – бой та-
биий ресурслар, инсон капитали, илғор ҳукумат-
лар, жадал иқтисодий ислоҳотлар ва илмийтех-
ник тараққиёт, хусусий бизнесни қўллабқувват-
лаш, барқарор жамият.

Михаил Васильев тўғри айтади, агар пандемия 
ва глобал инқироз каби кутилмаган вазиятларни 
ҳисобламаса, «сакраш» учун замин яхши тайёр-
ланган. «Йўлбарс»ни тизимли секинлаштириши 
ёки тўхтатиши мумкин бўлган омиллар йўқ.

Давлатимиз раҳбари, миллат етакчиси Эмомали 
Раҳмон «Дунёда қилиб бўлмайдиган ҳеч нарса йўқ, 
хоҳиш бўлса бас» деган гапни тезтез қайтариб ту-
ради. Менга унинг бу сўзлари жуда ёқади.

А.Кўчимов:– Мамлакатларимизнинг яқин ҳам-
корлигини ахборот алмашинуви соҳасидаги алоқа-
лар йўлга қўйилганида ҳам кўришимиз мумкин. 
Аниқроқ айтадиган бўлсак, Тожикистон раҳбарининг 
Ўзбекистонга давлат ташрифи чоғида 2018 йил 17 
август куни Тошкентда ЎзА ва «Ховар» ўртасида ах-
борот алмашиш соҳасида ҳамкорлик қилиш бўйича 
англашув меморандуми имзоланган эди.

Фурсатдан фойдаланиб, ушбу ҳамкорлик из-
чил давом этиб келаётганини мамнуният билан 
таъкид ламоқчиман. ЎзА деярли ҳар куни «Ховар» 
ахборот агентлиги орқали Тожикистон ҳаётига оид 
янгиликларни ёритиб бормоқда. Қолаверса, жур-
налистларимиз жаҳоннинг турли минтақаларида 
юз бераётган воқеалар тўғрисида «Ховар»га ҳа-
вола берган ҳолда мухбирларингизнинг таҳлилий 
материалларини ўзбекистонлик ўқувчиларга ет-
казиб бераётганини айтишим керак. ЎзА сайтида 
бунинг учун «Ҳамкорларимиз хабарлари» махсус 
рукни ҳам ташкил этилган.

Сиз кўзга кўринган журналист, шу билан бирга 
Тожикистоннинг етакчи ахборот агентлиги раҳ-
бари сифатида мамлакатларимиз ва халқларимиз 
ўртасидаги қайси давр, воқеаларни энг ёдда қо-
ларли деб ҳисоблайсиз?

С.Сиддиқ: – Менимча, Ўзбекистон билан То-
жикистон ўртасидаги яхши қўшничилик муноса-
батлари қайта тиклангани. Бу, юқорида таъкидла-
ганингиздек, халқаро кузатувчиларнинг шарҳида 
«кутилмаган муносабатлар», «ёриб чиқиш», «иқти-
содий сакраш» каби таърифлар ишлатилишига 
сабаб бўлди. Шунингдек, давлатлар етакчилари 
бирбирларига «азиз биродарим» дея мурожаат 
қилиши, ҳукуматлараро ва идоралараро ҳамкор-
ликни кучайтириш учун мустаҳкам асос бўлган юк-
сак даражадаги самимий, очиқ мулоқот бошлан-
ган кун. Тожиклар ва ўзбеклар – абадий биродар-
лардир! Ва бу мамлакатларимиз ўртасидаги ўзаро 
муносабатлар тарихи саҳифаларига олтин ҳарфлар 
билан муҳрланади.

Ишончим комил, бир кун келиб, мамлакатлари-
миз шиддат билан ривожлана бошлайди, давлат-
ларимиз етакчилари Эмомали Раҳмон ва Шавкат 
 Мирзиёев бунга интиляпти, улар бошчилигида ҳозир 
«Осиё йўлбарслари» деб аталаётган япония, Синга-
пур, Малайзия ва бошқа давлатларда ўз вақтида рўй 
берган иқтисодий мўъжизани амалга оширамиз.

А.Кўчимов:– Шубҳасиз, ўзбектожик муноса-
батларидаги улкан ижобий ўзгаришларга оид кўп
лаб мисоллар келтириш мумкин. Бироқ эътибо-
рингизни қаратмоқчи бўлган энг катта ютуқ бу – 
икки мамлакат раҳбарларининг сиёсий иродаси ва 
амалий ишлари нафақат Ўзбекистон, балки Тожи-
кистонда ҳам миллионлаб инсонлар қалбида илиқ 
туйғулар уйғотаётганидир, деган бўлардим. Му-
носабатларимизнинг муҳити ҳам тубдан ўзгарди. 
Илгари вазият асири бўлиб, йиллар давомида қа-
риндошуруғлари, дўстлари ва яқинлари билан 
дийдор кўришиш имконидан бебаҳра бўлган чега-
ранинг икки томонида яшаётган одамларнинг кай-
фияти ўзгарди. Бу муаммонинг туб илдизини анг
лаш учун чегарадаги ўтказиш пунктлари очилган 
ва мамлакатларимиз ўртасида транспорт қатнови 
тикланган вақтдаги одамларнинг юзкўзидаги қу-
вончни кўриш кифоя эди.

Суҳбатингиз учун катта раҳмат!
С.Сиддиқ:– Сизга ҳам раҳмат!

ЎзА

Ўзбеклар ва тоЖИклар – 
АБАдИйБИРОдАРЛАР!

Менга қолса, тилнинг зоҳирий 
унсурларидан кўра, ботиний 
жиҳатларига кўпроқ эъти-

бор қаратган бўлар эдим. Ахир Али-
шер Навоий номидаги ўзбек тили ва 
адабиёти университетидек катта ил-
мий даргоҳ ташкил этилганига қара-
май, тилимизнинг имлоси, тилда ти-
ниш белгиларини ишлатиш, ундаги 
қонуният ҳануз аниқтиниқ ифода-
ланмаган. Оддий ватандошларимиз 
у ёқда турсин, ҳатто матбуот соҳа-
сида ишлайдиганлар ҳам у ёки бу 
сўзнинг ёзилиши, тиниш белгилари-
нинг ишлатилиши, сўзларнинг тусла-
ниши ва ҳоказоларга турлича ён-
дашиб келмоқдалар. Бу эса, сўзсиз, 
ўзбек тилшунослигининг давр би-
лан ҳамқадам эмаслиги, тилимиз-
нинг ривожланиши учун зарур меъ-
ёрларни таклиф этмаётгани билан 
боғлиқ. Шу ўринда ҳақли савол туғи-
лади: университетда олиб борилаёт-
ган илмий ишлар нега бу каби дол-
зарб масалаларнинг ечимини то-
пиб беролмаяпти? Амалиётга татбиқ 
этилмайдиган, соҳа ривожига ижо-
бий таъсир қилмайдиган илмий из-
ланишлардан нима наф? 

Хуллас, қайси сабаблар бундай 
инқилобий ўзгаришларга туртки 
бермасин, шошмашошарлик,  сўнгги 
пайтларда каттакичик давраларда 
хўб авж олган популизм асосида қа-
рор қабул қилиш ярамайди. Нима 
учун?

Келинг, фикримни қисқача ифо-
далашга ҳаракат қиламан. Айтайлик, 
барча халқлар ўз ёзувига эга. Ва бу 
ёзувлар лотин ёзувидан тубдан фарқ 
қилади. Аммо бу ўзига хос алифбо 
ўша миллатларнинг чет тилларини 
билишига, қолаверса, дунёнинг олд 
мамлакатлари қаторидан жой оли-
шига асло монелик қилаётгани йўқ.

Озмикўпми, чет тилларини бил-
ган одам сифатида айтмоқчиманки, 
алифбо шакли бизнинг илмфан 
соҳасида тараққий этиб кетиши-
мизга заррача таъсир қилмайди. Ак-
синча, миллат юз йиллар (бизнинг 
мисолимизда яқин 70 йил) 
ичида тўпла-
ган фанма-
даният, ада-
биёт ва бошқа 
с о ҳ а л а р д а г и 
барча моддий 
бойлик ларимиз 
билан сўнгги 30 
йиллик тари-
химиз ўртасида 
қисман бўлсада, 
узилишлар пайдо 
бўлиши, муасса-
саю ташкилот-
ларни, вилоят, 
шаҳар, туман ке-
симидаги топони-
мик атамаларни 
қайта номлаш, ол-
динги ёзма меро-
симизни қайта чоп 
этиш, пул бирликларини қайта чиқа-
риш каби ўнлабюзлаб биз билган ва 
билмаган масалалар юзага қалқиб 
чиқиши тайин. Ва, табиийки, булар-
нинг барчаси маблағ билан боғлиқ. 

Бундай муаммоларга лотин ёзу-
вига ўтиш билан боғлиқ ўтган чорак 
асрлик тажрибамизда ҳам гувоҳ бўл-
дик. Барча идора, ташкилот ва жой 
номлари, далолатномаю шаҳодат-
номалар, дипломлару гувоҳномалар 
лотинчага ўгирилди. Кирилл алиф-
босидаги илмийадабий меросимиз-
нинг бир қисми лотин алифбосида 
чоп этилди. Аммо бу китоблар акса-

рият ҳолларда жиддий хатолар би-
лан чиқди. Афсуски, бундай аянчли 
ҳолат бугунги кунда ҳам давом эт-
моқда. 

Нима бўлганда ҳам, бир нарса 
аён: бугун қайси алифбони танлаш 
керак, деган саволнинг ўзи ўринсиз. 
Зеро, лотин ёзувида савод чиқарган 
ёшларимиз аллақачон жамиятнинг 
фаол қисмига айланиб улгурди. Энди 
кирилл алифбосига қайтиш ижти-
моий фаол ёшларимизни ҳам савод-
сизлик гирдобига ташлаш билан тенг 
бўлади. 

Масаланинг қанчалик долзарбли-
гини англагандирсиз? Тасаввур қи-
линг: янги алифбо қабул қилиниши 
билан бу жараёнларни яна қайта 
яшаб ўтишимизга тўғри келади. 
Алифбода тўртта ҳарф ўзгарадими – 
ўнтами, фарқи йўқ. Сарфхаражат – 
битта! яна идора, ташкилот ва жой 
номлари, ҳужжатлар матни ўзга-
ради. Китобларни қайта нашр этиш 
эҳтиёжи пайдо бўлади... Бу ерда ҳали 
мактаб ва олий таълим муассасалари 
дарсликлари ҳисобга олинмаяпти... 

Хуллас, айтмоқчи бўлганим – ул-
кан  маблағ талаб этадиган бу ис-
лоҳотга ўта жиддий ёндашув зарур, 
токи яна бир неча ўн йил ўтиб, алиф-
бони янгилашга эҳтиёж қолмасин. 
Муҳокама этилаётган алифбо – янги 
Ўзбекистоннинг янги ва мукаммал 
алифбосига айлансин! 

Модомики, лотин алифбосига 
ўтиш «ё ҳаёт, ё мамот масаласи» 
экан, келинг, янги алифбомизда ни-
маларга эътибор қаратиш кераклиги 
ҳақида фикр юритишга ҳаракат қи-
лайлик. 

Сўнгги 3 йил мобайнида қо-
зоқ биродарларимиз лотин ёзувига 
 асосланган ўз алифболарини яра-
тишга жидду жаҳд билан кириш-
дилар. 2018 йили таклиф этилган 
алифбо 2021 йилга келиб, анча та-
комиллашди. Қозоғистон Президен-
тининг Қозоқ алифбосини кирилл-
чадан лотин ёзувига ўтказишнинг 
баъзи масала- ларига оид фар-

мони лойиҳаси шу 
йилнинг апрель 
 ойида умумхалқ 
муҳокамасига қўй-
илиб, қуйидаги 
алифбо назарда 
тутилади:

Аввало, 2018 
йилги таҳрир-
даги икки ҳарф 
– бир товуш ма-
саласи бу кўри-
нишда анча та-
к о м и л л а ш г а н . 
яъни, қозоқ бо-
вурларимиз бир 
товуш – бир 
ҳарф тамойи-
лидан келиб 
чиқиб, ng, sh, 
ch каби ҳарф-

ларни битта ҳарф билан ифо-
далашни маъқул кўрганлар. 

Энг қизиғи, лотин тилига 
 асосланган озар алифбосида 32, қо-
зоқ алифбосида 31, туркман алифбо-
сида 30 та ҳарф бўлгани ҳолда, ўз-
бек алифбосида 28 та ҳарф ва битта 
ҳарфлар бирикмаси таклиф этилаёт-
гани таассуфли ҳолдир. 

янги лотин алифбоси атрофида 
баҳс юритаётганларни шартли ра-
вишда уч гуруҳга бўлиш мумкин. Би-
ринчи гуруҳ – жузъий ислоҳот та-
рафдорларининг  фикрича, амалдаги 
алифбога деярли ўзгартиш кирит-
май, O‘, G‘ ҳарфларининг кўп муам-

мога сабаб бўлаётган қўшимча бел-
гисини алмаштириш керак, холос. 

Дарҳақиқат, O‘, G‘ ҳарфларини 
тўғри ёзиш учун аввал O ёки G 
ҳарфи, сўнг «Alt» тугмаси босилади, 
ундан кейин махсус код – 0145 те-
рилади. Бунинг ниҳоятда қийин эка-
нини амалдаги алифбода матн тера-
ётган ҳар бир одам яхши билади. 

Иккинчи гуруҳ – мўътадил ис-
лоҳот тарафдорларининг фикрича, 
O‘, G‘ ҳарфлари билан бир қаторда 
Ch, Sh ҳарфлари ҳам ислоҳга муҳтож. 
Масалан, икки ҳарф бирикмасини 
ёзаётганда, AQSh деб ёзиш тўғрими 
ёки AQSH деб? Бу – масаланинг 
яққол кўриниб турган жиҳати. 

Учинчи гуруҳ –жиддий ислоҳот 
тарафдорларини эса алифбога O‘, 
G‘, Ch, Sh ҳарфлари билан бирга Ĵ 
ундоши ва ı, ö, ü унлиларини қў-
шишни ҳам таклиф этаётганлар таш-
кил этади. 

Дўппини бир четга олиб, фикр қи-
линса, ҳар бир гуруҳнинг гапида жон 
бордек. Дейлик, жузъий ислоҳот та-
рафдорлари алифбони жиддий ўз-
гартирсак, яқин ўтмишимизда чоп 
этилган китоблар тақдири, фарзанд-

ларимиз саводхонлиги нима бўлади, 
деган  фикрда. 

Мўътадил ислоҳотчилар фақат 
муаммоли тўртта ҳарфни ислоҳ қи-
лайлик, алифбога янги ҳарфлар ки-
ритиб, халқни қўшимча имловий 
 бошоғриқлар гирдобига отмайлик, 
деяётган бўлса, жиддий ислоҳот та-
рафдорлари тилимизнинг бор им-
кониятларини тўлиқ акс эттирадиган 
мукаммал алифбога эга бўлайлик, 
демоқда. 

Аммо, юқорида айтганимдек, 
жузъий ислоҳотларга ҳам, жиддий 
ислоҳотларга ҳам бирдек сарфхара-
жат кетишини инобатга олсак, алиф-
бони тилимизнинг хусусиятларидан 
келиб чиқиб, жиддий ислоҳ қилиш 
зарурга ўхшайди. 

Нима учун? Таклиф этилаётган 
янги алифбо лойиҳасидаги Ç (Ч) 
ҳарфига эътибор беринг. Унинг асл 
шакли – C ҳарфи янги алифбомизда 
йўқ. Каминанинг исми турк тилида 
Cihangir (Жиҳангир) шаклида ёзи-
лади. C ҳарфи биздаги Ж ҳарфини 
ифода этар экан, мантиқан олиб қа-
раганда, Ж ҳарфига яқин Ч ҳарфи-
нинг Ç шаклида ёзилиши тўғридир.  

Баъзи бир «мутахассис»лар Ж ҳар-
фини иккига бўлиш (жирафа, журнал 
каби сўзлар учун J, жаҳон, жалб, жинс 
каби сўзлар учун С ҳарфларини), ай-
ниқса, «жўжа» сўзидаги портловчи 
Ж учун C ҳарфини қўллашга қарши 
бўлиб, «...мамлакатимизга хорижий 
давлатлардан, айниқса, Европанинг 
бадавлат давлатларидан  туристларни 
кўпроқ жалб қилиш, шунинг орти-
дан иқтисодиётимизни кўтариш ма-
саласи кўндаланг бўлмоқда. Улар-

нинг аксариятида С ҳарфи жойига 
келса с ёки ч, жойи келса к шаклида 
ўқилади. янги имломиздаги CIZZAX, 
ANDICON каби 
с ў з л а р н и 
ў қ и ш д а 
чалкашлик
лар келиб 
чиқмайдими? 
Умуман, ло-
тинчада са-
води чиққан 
ё ш л а р и м и з 
ҳам чалкаши-
шига йўл очиб 
берамиз», де-
ган иддао-
лари одамнинг 
ҳақли истеҳ-
зосига сабаб 
бўлади. 

Биринчидан, чет эллик сай-
ёҳлар оқимининг кўпайиши ёки ка-
майишини алифбомизга боғлаш – 
нотўғри. Бу – сайёҳларга нимани 
ва қандай кўрсатишимизга, сервис 
хизматининг сифатига, мамлакати-
мизга келибкетишнинг қанчалик 
осонлигига, хизматлар нархининг 

арзонлигига боғлиқ, асло алифбо-
мизга эмас. 

Иккинчидан, нега Туркия, Миср, 
Малайзия, Таиланд, Бирлашган араб 
 амирликлари ва ҳоказо давлатларда 
туризм ривожланган? Улар ўз алиф-
босини «Европанинг бадавлат дав-
латлари» алифбосига мослаштир-
ганми? Албатта, йўқ. Алифбо ҳар бир 
миллатнинг тил имкониятларини акс 
эттиради, холос. 

Учинчидан, лотинчада саводи 
чиққан ёшларимиз учун бу ўзгариш
ларни  англашлари нисбатан осон 
кечади. Бу ердаги энг асосий масала 
– алифбонинг пойдеворини тўғри 
қуйиш дир. Ваҳоланки, имлодаги 
барча хатоликлар тил қоидалари-
нинг ўрганувчилар учун тушунарли, 
мантиқли, содда асосларга қурилма-
ганидан пайдо бўлмоқда.

Тилимизнинг яна бир оғриқли ма-
саласи Х ва Ҳ ҳарфларидир. Ҳ ҳарфи 
тилимизга кириб келган араб ва 
форс сўзларида учрайди. лекин бу 
сўзлар тилимизга шу қадар ўрнаш-
ганки, Ҳ ва Х ҳарфларини бирлашти-
риш кўпгина чалкашликларга олиб 
келиши мумкин (Ҳ ва Х ни фарқлаш 
биз каби араб ва форс сўзларини кўп 
ўзлаштирган озарбайжонликлар-
нинг лотин ёзувига асосланган алиф-
босида ҳам бор). Масалан, боши 
хам бўлди (боши эгилди), боши ҳам 
бўлди (бошланиши бўлди), охири 
ҳам (охири бўлди); хол (юздаги хол), 
ҳол (аҳвол, ҳолат) ва ҳоказо. Бу ер-
даги муаммолар ҳам тил қоидалари-
нинг мукаммал эмаслиги билан боғ-
лиқдир. Ҳ ва Х ҳарфларининг талаф-
фуз этилишини содда тушунтириб 

берадиган «формула» ишлаб чиқи-
лиши керак, назаримда.  

Туркий тиллар ора-
сида энг ширали, энг 
бой тил деб ғурурла-
надиганимиз – ўзбек 
тили алифбосини шу 
жиҳатдан ҳам қайта 
тафтиш қилиб кўриш 
лозим деб ўйлайман. 

яна бир мисол. 
Кирилл алифбосида 
икки унли товуши-
миз битта «И» ҳарфи 
билан ифодаланган 
эди. Бу камчилик 
янги лотин алифбо-
сига ҳам шундай-
лигича кўчиб ўтди. 
Ваҳоланки, озар, 

қозоқ дўстларимиз икки «И» ҳар-
фини қабул қилганлар. Қолаверса, 
турк тилида ҳам иккита «И» ҳарфи 
мавжуд. Ҳатто ўзимизнинг қондош 
қорақалпоқ тилида ҳам бу икки товуш 
алоҳида ҳарфлар билан ифодаланган. 
яъни, юқорида номлари зикр этил-
ган қардошларимизда I ва İ товуш-
лари фарқланади. Аслида I ва İ товуш-
лари бизда ҳам бор. Масалан, «икки» 
сўзидаги биринчи «и» чўзиқ, охири-
даги «и» ёпиқ, «сиз» сўзидаги «и» ҳам, 
«йигирма»даги ҳар икки «и» ҳам ёпиқ 
талаффуз этилади. «Кўмир»даги «и» 
ҳам ёпиқ, шу боис, чаласавод (балки 
саводли) ватандошларимиз «кў-
мир»ни «кўмр» шаклида ёзади. Хул-
лас, «кўпинча» эмас, «кўпынча», «ил-
кис» эмас, «илкыс»...

Бу ҳолат нега янги алифбонинг 
яратилишига бошқош бўлаётган 
тилшунослар назаридан четда қола-
ётгани қизиқ. 

яна бир масала. Негадир «нг» то-
вуши алифбомиздан жой олиши ке-
рак, деган таклифлар бўлаётганига 
қарамай, янги алифбода унга ўрин 
берилмагани ҳайратланарлидир. 
Ваҳоланки, бу товуш озар (Ꞑ), қозоқ 
(Ŋ), туркман (Ň) тиллари алифбосига 
битта ҳарф сифатида киритилган.

яна бир масала Ц ҳарфини бел-
гилаш билан боғлиқ. Истаймиз-
мийўқми, баъзи сўзларни шу ҳарф 
билан белгилашимиз шарт. Цех, цир-
куль, цирк, акция... Ц ҳарфини битта 
S ҳарфи билан ифодалаш ўрнига Ts 
ҳарфлар бирикмасидан ёки бошқа 
янги ҳарфдан фойдаланиш керак-
дир? 

Бу масалаларни осон ҳал этишга 
Юникод (одамлар тушуниши мумкин 
бўлган матн ва рақамларни сақлаш 
учун компьютер учун белгиларни 
рақамларга ўзгартирадиган код бў-
лиши керак. Юникод стандарти бун-
дай кодни белги кодлаш ёрдамида 
белгилайди) деган муаммо ҳам ўз 
таъсирини ўтказмоқда. Баъзи му-
тахассислар танланаётган ҳарфлар 
Юникод стандартлари асосида бў-
лиши керак, деган фикрда.   

Хуллас, саволлар кўп. Жавоблар 
эса йўқ. Назаримда, янги алифбо 
ижодкорлари амалдаги лотин ёзу-
вига асосланган ўзбек алифбоси би-
лан боғлиқ қандай муаммолар лотин 
ёзувига тўлиқ ўтишга тўсқинлик қи-
лаётгани, таклиф этилаётган алифбо 
бу муаммоларни қандай бартараф 
этиши борасида ватандошларимизга 
тушунтириш беришлари, бошқача 
фикр билдираётган мутахассисла-
римиз эса ўз фикрларини мантиқан 
асослаб  беришлари зарур. 

Акс ҳолда, икки алифбо ўртаси-
даги аросатга барҳам бериш ўрнига, 
 юртдошларимизни учта алифбо ўр-
тасида сарсон бўлишига замин яра-
тиш ҳам ҳеч гап эмас. Қолаверса, 
янги алифбо пухта ишланмаса, вақт 
ўтиб, яна ислоҳ қилиш зарурати 
туғилмаслигига кафолат борми? Аф-
суски, лойиҳа муҳокамалари бундай 
хавфни инкор этмаяпти.

Гапнинг очиғини айтганда, биз яқин-яқингача фойдаланиб келган 
кирилл алифбоси ҳам, амалдаги лотин алифбоси ҳам тилимизнинг 
ўзига хос жиҳатларини, таъбир жоиз бўлса, рангини, ҳидини акс эт-
тиришга ожизлик қилди. Афсуски, эндиликда таклиф этилаётган 
янги алифбо ҳам шу қусурлардан холи эмас. Шу жиҳатдан, лотин 
ёзувига  асосланган ўзбек алифбосига ўзгартишлар киритиш ҳақи-
даги қонун лойиҳасини муҳокама этиш муддати 2021 йилнинг   
1 ноябрига қадар узайтирилгани жуда тўғри қарор бўлди. 

Икки алифбо ўртасидаги аросат


